
Ritgerð	  þessi	  er	   lokaritgerð	  mín	  til	  BS	  gráðu	  við	  Viðskiptafræðideild	  Háskóla	   Íslands	  og	  

telst	   hún	   til	   6	   ECTS	   eininga.	   Í	   ritgerðinni	   eru	   skoðaðar	   og	   greindar	   breytingar	   á	  

rekstrarumhverfi	   bílaumboða	   á	   Íslandi	   fyrir	   og	   eftir	   bankahrunið	   2008.	   Tekin	   eru	  

raundæmi	  frá	  Toyota	  á	  Íslandi	  til	  þess	  að	  fá	  dýpri	  innsýn	  í	  greininguna.	  	  Ritgerðin	  var	  unnin	  

undir	  handleiðslu	  Hauks	  C.	  Benediktssonar,	  lektors	  	  í	  viðskipta-‐	  og	  hagfræðideld	  Háskóla	  

Íslands.	  Þakka	  ég	  honum	  kærlega	  fyrir	  frábæra	  leiðsögn	  og	  góða	  hjálp.	  Sérstakar	  þakkir	  

fær	  Úlfar	  Steindórsson,	  forstjóri	  Toyota	  á	  Íslandi,	  fyrir	  greinargóð	  svör	  og	  upplýsingar	  sem	  

gefa	  kost	  á	  því	  að	  sjá	  frá	  sjónarhorni	  stjórnenda	  bílaumboða	  hvaða	  skoðun	  þeir	  hafa	  á	  

rekstrarumhverfi	   sínu.	  Einnig	  vil	  ég	  þakka	   föður	  mínum,	  Fannari	   Jónassyni,	   sérstaklega	  

fyrir	   yfirlestur	   á	   ritgerðinni,	   endalaust	   af	   góðum	   ábendingum	   og	   mikla	   þolinmæði	   í	  

ritgerðarskrifunum.	  Sömuleiðis	  vil	  ég	  nýta	  tækifærið	  og	  þakka	  báðum	  foreldrum	  mínum	  

ég	  þakka	  samnemendum	  mínum	  í	  viðskiptafræði	  fyrir	  ógleymanleg	  ár.	  

Útdráttur	  

Ritgerð	  þessi	  fjallar	  um	  breytingar	  á	  rekstrarumhverfi	  bílaumboða	  á	  Íslandi	  fyrir	  og	  eftir	  

hrun	  og	  er	  árbilið	  frá	  2005	  til	  2016.	  Til	  þess	  að	  greina	  rekstrarumhverfið	  var	  notuð	  PESTEL	  

greining	  en	  hún	  fer	  yfir	  fimm	  helstu	  þætti	  í	  ytra	  umhverfi	  fyrirtækja	  sem	  hafa	  hvað	  mest	  

áhrif	  á	  það.	  Tekið	  var	  viðtal	  við	  Úlfar	  Steindórsson,	  forstjóra	  Toyota	  á	  Íslandi,	  og	  þannig	  

fengin	  raundæmi	  frá	  einu	  helsta	  bílaumboði	  landsins.	  Niðurstöður	  ritgerðarinnar	  leiddu	  í	  

ljós	  að	  ytra	  umhverfi	  bílaumboða	  hefur	  mikil	  áhrif	  á	  rekstur	  þeirra.	  Það	  er	  klár	  fylgni	  á	  milli	  

efnahagssveiflna	  og	  bílasölu	  og	  því	  nauðsynlegt	  fyrir	  bílaumboð	  að	  vera	  undirbúin	  fyrir	  

næstu	  niðursveiflu.	  Það	  er	  gert	  með	  því	  að	  styrkja	  efnahagsreikninginn	   til	   að	  draga	  úr	  

áhrifum	   niðursveiflu	   þegar	   hún	   skellur	   á.	   Á	   seinasta	   ári	   (2016)	   varð	   metsala	   í	   nýjum	  

fólksbílum,	  sem	  ætti	  ekki	  að	  koma	  mikið	  á	  óvart	  þar	  sem	  kaupmáttur	  hefur	  aukist	  mikið	  

undanfarið.	   Bílaumboð	   eru	  mjög	   háð	  margs	   konar	   lögum	  og	   reglugerðum.	   Bílaumboð	  

verða	   líka	   fyrir	   sterkum	  pólitískum	  þrýstingi	  hvað	  varðar	  mengun	  af	  völdum	  bíla.	  Mikil	  

umhverfisvitund	   virðist	   vera	   til	   staðar	   og	   er	   það	   ákveðin	   áskorun	   fyrir	   bílaumboð	   og	  

framleiðendur	  bíla	   að	   reyna	   að	   koma	   til	  móts	   við	  það	   sjónarmið.	   Í	   því	   sambandi	   hafa	  

þessar	   greinar	   til	   dæmis	   farið	   að	   bjóða	   upp	   á	   rafmagnsbíla	   og	   tengitvinnbíla	   sem	   er	  

umhverfisvænni	  	  kostur	  en	  áður	  hefur	  sést.	  Tækniframfarir	  hafa	  verið	  gríðarlega	  miklar	  

síðastliðin	  ár	  og	  hefur	  það	  sýnt	  sig	  að	  nauðsynlegt	  er	  að	  bjóða	  upp	  á	  tæknivæddari	  bíla	  

samhliða	  því.	  Miklar	  og	  hraðar	  framfarir	  hafa	  orðið	  á	  bílum	  á	  stuttum	  tíma	  og	  þá	  helst	  

hvað	  varðar	  öryggismál,	  minnkun	  á	  eldsneytisnotkun	  og	  almenna	  tækniþróun.	  Reynslan	  

hefur	  sýnt	  fram	  á	  að	  það	  er	  nánast	  fullkomin	  fylgni	  á	  milli	  stöðu	  efnahagsmála	  og	  bílasölu	  

og	  því	  er	  erfitt	  að	  sjá	   fyrir	  hvernig	  salan	  þróast	  á	  næstu	  árum.	  Efnahagskreppur	  skella	  

oftast	  á	  með	  litlum	  eða	  engum	  fyrirvara	  og	  því	  erfitt	  að	  spá	  fyrir	  um	  nákvæmar	  sölutölur	  

næstu	  ára.	  

1   	  Inngangur	  	  

Efnahagssveiflur	   í	  þjóðfélaginu	  hafa	  oft	  verið	  talsverðar	  og	  útlit	  er	  fyrir	  að	  ekkert	  muni	  

breytast	  í	  þeim	  málum.	  Erfitt	  getur	  verið	  að	  spá	  fyrir	  um	  hvenær	  efnahagskreppur	  herja	  

á	  landið	  og	  oftast	  koma	  þær	  fyrirvaralaust.	  Efnahagskreppur	  hafa	  í	  för	  með	  sér	  verri	  kjör	  

fyrir	  einstaklinga	  og	  aukið	  atvinnuleysi	  og	  þessir	  þættir	  hafa	  áhrif	  á	  kaupgetu	  einstaklinga	  

í	   landinu.	  Það	  sést	  greinilega	   í	   tölum	  um	  fjölda	  nýskráðra	  fólksbíla	  á	   Íslandi	  að	  bílasala	  

helst	  í	  hendur	  við	  efnahagsástand	  í	  landinu.	  Uppgjör	  bílaumboða	  frá	  árinu	  2016	  sýna	  fram	  

á	  að	  fyrirtækin	  hafa	  hagnast	  mikið	  og	  er	  það	  í	  takt	  við	  uppsveifluna	  sem	  átt	  hefur	  sér	  stað	  

í	  viðskiptalífinu.	  Þetta	  er	  mikil	  breyting	  frá	  ýmsum	  fyrri	  árum	  og	  þá	  má	  helst	  nefna	  árin	  

um	  og	  eftir	  bankahrunið	  2008,	  en	  þá	  voru	  öll	  bílaumboðin	  rekin	  með	  tapi	  og	  raunar	  allt	  

að	   árinu	   2013.	  Mikilvægt	   er	   að	   stjórnendur	   bílaumboða	   læri	   af	   reynslunni	   og	   verði	   á	  

varðbergi	  á	  komandi	  árum	  þar	  sem	  það	  hefur	  sýnt	  sig	  að	  niðursveiflur	  geta	  skollið	  á	  með	  

litlum	  fyrirvara	  og	  haft	  gríðarleg	  áhrif	  á	  rekstur	  fyrirtækja	  (Ásdís	  Auðunsdóttir,	  2016).	  	  

Árið	  2016	  var	  heildarfjöldi	  nýskráðra	   fólksbíla	  18.442	  talsins,	  en	  það	  er	  aukning	  um	  

37%	  frá	  árinu	  áður.	  Þetta	  er	  mesti	  fjöldi	  seldra	  bíla	  síðan	  2005	  en	  þá	  seldust	  18.058	  nýir	  

fólksbílar.	  Það	  má	  því	  gera	  ráð	  fyrir	  því	  að	  bílasala	  sé	  fyrst	  núna	  að	  komast	  á	  þann	  stað	  

sem	  hún	   var	   komin	   fyrir	   hrun.	  Mest	   seldi	   bíllinn	   árið	   2016	   var	   Toyota,	   en	   það	   kemur	  

eflaust	  ekki	  á	  óvart	  því	   sú	  bílategund	  hefur	  skipað	   fyrsta	  sæti	   síðastliðin	  26	  ár.	  Toyota	  

bílaumboðið	  seldi	   í	  heildina	  3.402	  bíla	  árið	  2016.	  Á	  eftir	  Toyota	  kemur	  Kia	  en	  af	  þeirri	  

tegund	  voru	  seldir	  samtals	  1.740	  bílar	  á	  árinu	  2016	  sem	  er	  söluaukning	  frá	  árinu	  2015	  

(Samgöngustofa,	  e.d.).	  	  

Árið	  2005	  voru	  27	  bílaumboð	  skráð	  á	  Íslandi	  með	  réttindi	  til	  nýskráningar	  ökutækja.	  Í	  

byrjun	  árs	  2017	  voru	  bílaumboðin	  24	  talsins.	  Af	  þeim	  bílaumboðum	  sem	  voru	  til	  árið	  2005	  

eru	  nú	  aðeins	  12	  þeirra	  sem	  starfa	  ennþá	  undir	  sama	  nafni.	  Hin	  15	  bílaumboðin	  hafa	  flest	  

hætt	  störfum	  en	  nokkur	  hafa	  gert	  nafnabreytingu.	  Þessi	  bílaumboð	  eru	  jafn	  misjöfn	  og	  

þau	  eru	  mörg	  en	  öll	  keppa	  þau	  að	  sama	  markmiðinu,	  að	  selja	  bíla	  (Samgöngustofa,	  e.d.).	  

Samkeppni	   í	   bílasölu	   getur	   snúist	   um	  marga	   þætti,	   svo	   sem	   öryggi,	   útlit	   bíls,	   verð	   og	  

sparneytni	  í	  akstri.	  Viðskiptavinir	  meta	  kosti	  bílsins	  eftir	  sínu	  höfði	  og	  það	  hafa	  ekki	  allir	  

sömu	  skoðun	  á	  því	  hvað	  sé	  best	  hverju	  sinni	  (Johnson	  o.fl.	  2014).	  

Þrátt	  fyrir	  að	  kreppan	  í	  bílaiðnaði	  sé	  að	  mestu	  leyti	  liðin	  hjá	  þá	  má	  ekki	  gera	  ráð	  fyrir	  

að	  langtímavandamálin	  sem	  fylgdu	  kreppunni	  séu	  yfirstigin.	  Eins	  og	  fram	  hefur	  komið	  þá	  

tók	  bílaiðnaðurinn	  við	  sér	  eftir	  hrun	  og	  er	  núna	  á	  uppleið.	  Fyrir	  hrun	   lögðu	  bílaumboð	  

mikið	  upp	  úr	   því	   að	   selja	   stóra,	   dýra	  bíla	  með	   stórum	  og	   kraftmiklum	  vélum.	   Í	   kjölfar	  

hrunsins	  breyttist	  þetta	  og	  eftirspurnin	  færðist	  yfir	  í	  minni	  og	  sparneytnari	  bíla.	  Ástæðan	  

fyrir	  breyttri	  eftirspurn	  var	  sú	  að	  fólk	  fór	  að	  sækjast	  eftir	  umhverfisvænni	  bílum	  með	  lægri	  

bensínkostnaði	  og	  auknum	  gæðum	  (Anonymous,	  2011).	  	  

Í	  þessu	  verkefni	  verður	  skoðað	  hversu	  mikil	  áhrif	  rekstrarumhverfi	  hefur	  á	  bílaumboð	  

á	  Íslandi.	  Tímabilið	  sem	  skoðað	  er	  eru	  árin	  fyrir	  og	  eftir	  bankahrunið	  2008,	  nánar	  skilgreint	  

árin	  2005	  til	  2016.	  Greiningartækið	  sem	  varð	  fyrir	  valinu	  er	  PESTEL	  greining,	  en	  þar	  er	  

komið	  inná	  þá	  þætti	  ytra	  umhverfis	  sem	  skipta	  hvað	  mestu	  máli	  við	  rekstur	  fyrirtækja.	  

Raundæmi	  eru	  tekin	  úr	  rekstri	  Toyota	  á	  Íslandi	  sem	  er	  mest	  selda	  bílategund	  landsins	  sem	  

fyrr	   segir.	   Heimildir	   um	   Toyota	   voru	   að	   mestu	   fengnar	   frá	   forstjóra	   Toyota,	   Úlfari	  

Steindórssyni,	  en	  einnig	  voru	  fleiri	  starfsmenn	  Toyota	  sem	  urðu	  að	  liði.	  Að	  lokum	  verða	  

settar	  fram	  niðurstöður	  og	  tilgátur	  um	  framhald	  bílaumboða	  á	  Íslandi.	  	  	  

2   Rekstrarumhverfi	  

Það	   eru	   ýmsir	   kraftar	   í	   rekstrarumhverfi	   fyrirtækja	   sem	   geta	   haft	   áhrif	   á	   starfsemina.	  

Rekstrarumhverfið	   skiptist	   í	   nærumhverfi	  og	   fjærumhverfi.	   Kraftar	   í	   nærumhverfi	  hafa	  

bein	  áhrif	  á	  getu	  fyrirtækja	  til	  þess	  að	  tryggja	  sér	  auðlindir	  og	  aðföng.	  Þar	  má	  helst	  nefna	  

birgja,	   starfsmenn,	   viðskiptavini,	   dreifingaraðila,	   samkeppnisaðila,	   stéttarfélög	   og	  

stjórnvöld.	  Kraftar	  í	  fjærumhverfi	  hafa	  áhrif	  á	  fyrirtækið	  sjálft	  og	  nærumhverfið.	  Til	  þess	  

að	   greina	   þætti	   í	   fjærumhverfi	   fyrirtækis	   er	   hægt	   að	   notast	   við	   PESTEL	   greiningu,	   en	  

greiningin	  horfir	  til	  þeirra	  áhrifaþátta	  sem	  fyrirtæki	  þurfa	  að	  huga	  að	  en	  um	  er	  að	  ræða	  

pólitísk	   og	   lagaleg	  mál,	   efnahagsmál,	   félagsleg	  mál,	   tæknibreytingar	   og	   umhverfismál	  

(Jones,	  2010).	  

Pólitískir	  og	   lagalegir	  þættir	  hafa	  mikið	  að	   segja	  um	  hversu	  mikill	  möguleiki	  er	   fyrir	  

fyrirtæki	  að	  koma	  inn	  á	  og	  fara	  út	  af	  markaðnum.	  Stjórnvöld	  geta	  sett	  ný	  lög	  og	  breytt	  

núverandi	  lögum	  sem	  geta	  haft	  mikil	  áhrif	  á	  starfsemi	  fyrirtækja	  og	  nauðsynlegt	  er	  fyrir	  

þau	  að	  aðlaga	  sig	  að	  breytingum	  samstundis	  (Johnson	  o.fl.,	  2014).	  	  	  

Efnahagslegir	  þættir	  hafa	  ef	  til	  vill	  mest	  áhrif	  á	  bílaumboð	  af	  þessum	  sex	  þáttum	  sem	  

PESTEL	  greiningin	  nær	  yfir.	  Það	  efnahagslega	  umhverfi	  sem	  við	  lifum	  í	  er	  síbreytilegt	  og	  í	  

stöðugri	  þróun.	  Verðbólga,	  gjaldeyrismál,	  skattar	  og	  fleira	  geta	  haft	  mikil	  áhrif	  á	  kaupmátt	  

einstaklinga	  og	  fyrirtækja	  (Johnson	  o.fl.,	  2014).	  	  	  

Félagslegir	  þættir	  í	  ytra	  umhverfi	  eru	  þættir	  eins	  og	  aldur,	  kyn,	  lífsstíll,	  viðhorf	  og	  fleira.	  

Þessa	  þætti	  er	  mikilvægt	  að	  skilja	  til	  þess	  að	  fyrirtæki	  viti	  hver	  helsti	  markhópur	  þeirra	  er	  

og	  geti	  einbeitt	  sér	  að	  því	  að	  þjónusta	  hann	  á	  sem	  bestan	  hátt	  (Johnson	  o.fl.,	  2014).	  	  	  

Mikilvægt	  er	  fyrir	  fyrirtæki	  að	  reyna	  að	  fylgja	  þeirra	  hröðu	  tækniþróun	  sem	  á	  sér	  stað	  

í	  því	  stafræna	  umhverfi	  sem	  við	  lifum	  í.	  Tæknibreytingar	  eru	  til	  dæmis	  gæðaþróun,	  bæting	  

í	  öryggismálum	  og	  minni	  útbástur	  bíla,	  einnig	  geta	  tæknibreytingar	  stuðlað	  að	  skilvirkara	  

bókhaldi	  og	  samningsgerð	  (Johnson	  o.fl.,	  2014).	  	  	  

Þeir	   þættir	   í	   umhverfi	   fyrirtækis	   sem	   það	   starfar	   í	   hafa	   mikil	   áhrif	   á	   rekstur	   þess.	  

Fjárfestar	  og	  einstaklingar	  horfa	  nú	  í	  meiri	  mæli	  til	  þess	  hvort	  fyrirtæki	  sinni	  samfélagslegri	  

ábyrgð	  og	  hugi	  að	  umhverfismálum	  (Johnson	  o.fl.,	  2014).	  	  Hér	  í	  ritgerðinni	  verða	  metnir	  

þættir	  PESTEL	  greiningar	  út	  frá	  bílaumboðum	  á	  Íslandi.	  

PESTEL	  greining	  varð	  fyrir	  valinu	  þar	  sem	  hún	  gefur	  gott	  yfirlit	  yfir	  þá	  þætti	  sem	  geta	  

haft	  mikil	   áhrif	   á	   árangur	   og/eða	  mistök	   fyrirtækja.	  Greina	   skal	   og	   veita	   þeim	  þáttum	  

athygli	  í	  ytra	  umhverfi	  sem	  hafa	  eða	  mögulega	  geta	  haft	  áhrif	  á	  fyrirtækið,	  markaðinn	  eða	  

atvinnugreinina.	   Eftir	   greininguna	   getur	   verið	   langur	   listi	   atriða	   sem	   þarf	   að	   huga	   að,	  

nauðsynlegt	  er	  að	  flokka	  þessa	  þætti	  niður	  og	  finna	  lykilþætti.	  Lykilþættir	  eru	  líklegir	  til	  

þess	  að	  hafa	  mikil	  áhrif	  á	  velgengni	  eða	  mistök	  fyrirtækja	  í	  framtíðinni.	  Ef	  ekki	  eru	  fundnir	  

lykilþættir	   í	   ytra	   umhverfi	   fyrirtækja	   er	   erfitt	   fyrir	   stjórnendur	   að	   taka	   áhrifaríkar	  

ákvarðanir	  úr	  ógrynni	  mismikilvægra	  upplýsinga	  (Johnson	  o.fl.,	  2014).	  Lítill	   sem	  enginn	  

möguleiki	   er	   á	   því	   að	   breyta	   þáttum	   í	   ytra	   umhverfi	   fyrirtækja	   sem	   hafa	   áhrif	   á	   það.	  

Mikilvægt	   er	   þó	   að	   átta	   sig	   á	   þessum	  hlutum	  og	   reyna	   að	   skilja	   aðstæður	   eins	   vel	   og	  

mögulegt	  er,	  þá	  er	  hægt	  að	  bregðast	  hratt	  við	  óvinveittum	  uppákomum.	  Ytra	  umhverfi	  

breytist	  ört	  vegna	  þeirra	  miklu	  tækniframfara	  sem	  eiga	  sér	  stað	  í	  okkar	  stafræna	  umhverfi,	  

flæði	  upplýsinga	  um	  þessar	  mundir	  og	  fyrir	  um	  20	  árum	  er	  alls	  ekki	  sambærilegt	  (Kotler	  

og	  Keller,	  2012).	  

2.1   Toyota	  Kauptúni	  
Toyota	   er	   alþjóðlegt	   japanskt	   bílaframleiðslufyrirtæki	   sem	   hefur	   haft	   umboðsaðila	   á	  

Íslandi	  síðastliðið	  51	  ár.	  Söluaðilar	  Toyota	  á	  Íslandi	  eru	  fjórir	  talsins	  og	  eru	  þeir	  til	  húsa	  í	  

Kauptúni,	  á	  Akureyri,	  í	  Reykjanesbæ	  og	  á	  Selfossi.	  Toyota	  Kauptúni	  er	  stærsti	  söluaðilinn	  

hér	  á	  landi	  og	  þar	  starfa	  um	  180	  manns	  og	  er	  meginviðfangsefni	  þeirra	  að	  þjónusta	  og	  

selja	  bíla.	  Allir	  söluaðilar	  Toyota	  hafa	  öðlast	  rétt	  til	  þess	  að	  selja	  Toyota	  bíla,	  þeir	  starfa	  

eftir	   nákvæmum	   gæðakröfum	   og	   hafa	   fengið	   viðeigandi	   þjálfun.	   Atvinnusvið	   Toyota	  

skiptist	  í	  tvennt,	  annars	  vegar	  þjónustu	  og	  hins	  vegar	  sölu.	  Toyota	  er	  með	  22	  mismunandi	  

bílategundir	  í	  sölu	  hjá	  sér,	  allt	  frá	  litlum	  smábílum	  yfir	  í	  dýrari	  lúxusbíla.	  Toyota	  hefur	  verið	  

leiðandi	  á	  bifreiðamarkaði	  Íslands	  í	  26	  ár	  í	  röð	  og	  stefnir	  að	  því	  að	  viðhalda	  þeim	  árangri	  

(Toyota	  Kauptúni,	  e.d.).	  

3   Pólitískt	  og	  lagalegt	  umhverfi	  

Ríkið	   getur	   haft	  mikil	   áhrif	   á	   rekstur	   og	   efnahag	   fyrirtækja,	   til	   dæmis	   getur	   það	   verið	  

hugsanlegur	   viðskiptavinur,	  birgir	   eða	  eigandi	   fyrirtækisins.	  Það	  er	  ekki	  bara	   ríkið	   sem	  

hefur	  áhrif	  á	  starfsemi	  fyrirtækja	  heldur	  einnig	  stjórnmálahreyfingar,	  fjölmiðlar	  og	  fleira.	  

Bílaumboð	  á	  Íslandi	  eru	  flest	  í	  eigu	  einkaaðila	  og	  því	  hefur	  ríkið	  sjaldnast	  bein	  eignaráhrif	  

en	  samt	  sem	  áður	  verða	  þau	  fyrir	  miklum	  pólitískum	  þrýstingi	  um	  til	  dæmis	  um	  sanngjörn	  

viðskipti,	  réttindi	  vinnuafls	  og	  kröfur	  um	  góðan	  aðbúnað	  á	  vinnustað.	  Pólitískt	  og	  lagalegt	  

umhverfi	  hafa	  sterka	  tengingu	  sín	  á	  milli	  þar	  sem	  lög	  og	  reglugerðir	  á	  Íslandi	  verða	  oft	  til	  

fyrir	  tilstuðlan	  pólitísks	  þrýstings.	  Lagalegt	  umhverfi	  nær	  yfir	  alla	  löggjöf	  og	  reglugerðir	  á	  

Íslandi.	  Þessir	  þættir	  ná	  yfir	  allar	  reglur	  sem	  þarf	  að	  fylgja	  þegar	  stunduð	  eru	  viðskipti.	  

Breyting	  á	   lögum	  gæti	   innihaldið	  takmarkanir	  á	  samrunum	  fyrirtækja	  og	  yfirtökum	  eða	  

nýjar	  skattameðferðir.	  Á	  hinn	  bóginn	  þá	  geta	  breytingar	  á	  lögum	  og	  reglugerðum	  skapað	  

tækifæri	  til	  dæmis	  með	  frelsi	  á	  erlendum	  fjárfestingum	  (Johnson	  o.fl.	  2014).	  	  

3.1   Lög	  um	  neytendakaup	  nr.	  48/2003	  og	  lög	  um	  lausafjárkaup	  nr.	  
50/2000	  

Samkvæmt	   3.	   mgr.	   1.	   gr.	   laga	   um	   neytendakaup	   nr.	   48/2003	   eiga	   þau	   við	   þegar	  

einstaklingur	  (neytandi)	  kaupir	  söluhlut	  utan	  atvinnustarfsemi.	  Að	  sama	  skapi,	  skv.	  2.	  mgr.	  

1.	  gr.	  laganna,	  skal	  seljandi	  eða	  umboðsmaður	  hans	  hafa	  atvinnu	  sína	  af	  sölu.	  Eins	  og	  sjá	  

má	  af	  afmörkun	  gildissviðs	  laganna	  gilda	  þau	  um	  bílaumboðin	  á	  Íslandi,	  þar	  sem	  þau	  hafa	  

atvinnu	  sína	  af	   sölu	  bifreiða	  og	   tengdra	  hluta,	  þegar	  viðskiptavinurinn	  er	  einstaklingur	  

(neytandi).	  Lög	  um	  neytendakaup	  eru	  ófrávíkjanleg	  og	  óheimilt	  er	  að	  semja	  um	  eða	  bera	  

fyrir	  sig	  kjör	  sem	  eru	  neytanda	  óhagstæðari	  en	  leiða	  mundi	  af	  þeim,	  sbr.	  1.	  mgr.	  3.	  gr.	  Af	  

því	  leiðir	  að	  samningum	  um	  lakari	  kjör	  yrði	  vikið	  til	  hliðar	  enda	  eru	  lögin	  sett	  með	  það	  að	  

markmiði	   að	   efla	   réttarstöðu	   neytandans,	   sbr.	   athugasemdir	   með	   frumvarpi	   til	  

neytendakaupalaga.	  

Ekki	  er	  ástæða	  til	  að	  rekja	  allar	  efnisreglur	  laganna	  en	  í	  dæmaskini	  má	  nefna	  að	  í	  III.	  

kafla	   laganna	   er	   t.d.	   fjallað	   um	  áhættu	   af	   söluhlut.	   Söluhlutur	   er	   að	  meginstefnu	   til	   á	  

ábyrgð	  seljanda	  þar	  til	  hann	  hefur	  verið	  afhentur	  til	  neytanda	  og	  neytandinn	  veitt	  honum	  

viðtöku,	  sjá	  1.	  mgr.	  14.	  gr.,	  sbr.	  7	  gr.	  laga	  um	  neytendakaup.	  Söluhlutur	  skal	  afhentur	  þar	  

sem	  seljandinn	  hefur	  atvinnustöð	  sína	  þegar	  kaup	  voru	  gerð,	  sbr.	  1.	  málsl.	  1.	  mgr.	  5.	  gr.	  

en	  sérreglur	  eru	  um	  það	  ef	  seljandi	  hefur	   fleiri	  en	  eina	  atvinnustöð,	  sbr.	  2.	  mgr.	  sömu	  

greinar,	   auk	   þess	   sem	   heimilt	   er	   að	   semja	   um	   annan	   afhendingarstað,	   sbr.	   3.	   mgr.	  

greinarinnar.	  

Bílakaupendur	  búast	  við	  því	  að	  fá	  bílinn	  í	  því	  ástandi	  sem	  samið	  var	  um	  hvað	  varðar	  

eiginleika	  söluhlutar,	  hann	  sé	  ógallaður	  og	  að	  öðru	  leyti	  í	  því	  ástandi	  sem	  lofað	  var.	  Ef	  hins	  

vegar	  eitthvað	  af	  þessum	  atriðum	  eru	  ekki	   í	   samræmi	  við	  það	  sem	  samið	  var	  um	  geta	  

kaupendur	  borið	  fyrir	  sig	  ákvæði	  neytendakaupalaganna	  og	  krafist	  réttar	  síns	   í	  málinu.	  

Lög	  um	  lausafjárkaup	  nr.	  50/2000	  gilda	  um	  kaup	  að	  svo	  miklu	  leyti	  sem	  ekki	  er	  á	  annan	  

veg	  mælt	  fyrir	  í	   lögum,	  sbr.	  1.	  málsl.	  1.	  mgr.	  1.	  gr.	  laganna.	  Í	   lögunum	  er	  meðal	  annars	  

kveðið	   á	   um	   afhendingu	   söluhlutar,	   áhættu	   af	   flutningi,	   eiginleika/galla	   söluhlutar	   og	  

margt	  fleira.	  Í	  lögunum	  eru	  bæði	  úrræði	  fyrir	  kaupanda	  og	  seljanda	  vegna	  vanefnda	  hvors	  

um	   sig.	   Fyrst	   eftir	   setningu	   laga	   um	   lausafjárkaup	   	   voru	   í	   þeim	   sérstök	   ákvæði	   um	  

neytendakaup	  en	  nú	  hafa	   verið	   sett	   sérstök	   lög	  um	  neytendakaup	  eins	  og	   fram	  hefur	  

komið.	  

Neytendakaupalögin	  eru	  strangari	  gangvart	  seljanda	  heldur	  en	  lög	  um	  lausafjárkaup,	  

auk	  þess	  að	  vera	  ófrávíkjanleg.	  Lausafjárkaupalögin	  eru	   í	  meginatriðum	  frávíkjanleg	  og	  

gilda	  því	  hafi	  aðilar	  ekki	  samið	  um	  annað	  sín	  á	  milli,	  venja	  standi	  ekki	  til	  annars	  sem	  og	  að	  

takmarkanir	  eru	  hvað	  varðar	  alþjóðleg	  kaup,	  sbr.	  3.	  gr.	  og	  2.	  mgr.	  5.	  gr.,	  sbr.	  lokamálslið	  

26.	  gr.	  laga	  um	  lausafjárkaup.	  	  	  

3.2   Lög	  um	  vörugjöld	  af	  ökutækjum,	  eldsneyti	  o.fl.	  nr.	  29/1993	  
Í	  1.	  gr.	   laga	  um	  vörugjöld	  af	  ökutækjum,	  eldsneyti	  o.fl.	  nr.	  29/1993	  er	  kveðið	  á	  um	  að	  

greiða	   skuli	   í	   ríkissjóð	   vörugjald	   af	   ökutækjum	   sem	   eru	   skráningarskyld	   samkvæmt	  

umferðarlögum	  nr.	   50/1987.	  Gjaldskyldan	  nær	   til	   hvort	   tveggja	   nýrra	   og	  notaðra	  bíla,	  

hvort	  sem	  þeir	  eru	  fluttir	  til	  landsins	  eða	  framleiddir	  og/eða	  settir	  saman	  hérlendis,	  sbr.	  

1.	  mgr.	  2.	  gr.	  laganna.	  Þessi	  lög	  gilda	  þar	  af	  leiðandi	  um	  bifreiðar	  sem	  bílaumboð	  á	  Íslandi	  

höndla	   með.	   Árið	   2015	   voru	   tekjur	   ríkisins	   vegna	   innflutnings	   á	   nýjum	   bílum	   um	   7	  

milljarðar	  króna	  en	  það	  var	  aukning	  um	  42%	  frá	  árinu	  áður.	  Ástæða	  þessarar	  aukningar	  í	  

vörugjöldum	  var	  ekki	  sú	  að	  vörugjöld	  hefðu	  hækkað,	  heldur	  þvert	  á	  móti.	  Árið	  2015	  var	  

meðalgjald	  á	  hvern	  nýskráðan	  bíl	  um	  398	  þúsund	  krónur	  en	  árið	  2014	  var	  það	  um	  411	  

þúsund	   krónur.	   Ástæðan	   fyrir	   aukningu	   í	   vörugjöldum	   var	   einfaldlega	   mikil	   fjölgun	   á	  

nýjum	  bílum	  (Árbók	  bílgreina,	  2016).	  

Árið	  2006	  og	  alveg	  fram	  til	  ársins	  2010	  var	  gjaldskyldan	  flokkuð	  eftir	  flokkunarreglum	  

tollalaga	  nr.	  55/1987	  en	  þau	  lög	  hafa	  nú	  verið	  felld	  úr	  gildi,	  sjá	  196	  gr.	  nýrra	  tollalaga	  nr.	  

88/2005.	  Flokkunarþyngdir	  voru	  eins	  og	  sést	  á	  töflu	  1	  og	  náðu	  þær	  yfir	  fólksbifreiðar	  og	  

önnur	  vélknúin	  ökutæki	  önnur	  en	  þau	  sem	  tilgreind	  voru	  í	  4	  tl.	  6.	  gr.	  laganna.	  Vörugjaldið	  

lagðist	   á	   samkvæmt	   þrem	   gjaldflokkum	   sem	   tóku	  mið	   af	   sprengirými	   aflvélar,	  mælt	   í	  

rúmsentimetrum.	   Stofninn	   sem	   vörugjaldið	   lagðist	   á	   er	   verð	   ökutækis	   frá	   verksmiðju	  

ásamt	  flutningskostnaði	  til	  landsins	  (Lög	  um	  vörugjöld	  nr.	  29/1993).	  

Tafla	  1:	  Vörugjöld	  með	  tilliti	  til	  sprengirýmis	  aflvélar	  ökutækis,	  árin	  2006-‐2010.	  

	  

Heimild:	  Lög	  um	  vörugjald	  af	  ökutækjum,	  eldsneyti	  o.fl.	  	  

Árið	  2011	  var	   lögum	  um	  vörugjald,	  eldsneyti	  o.fl.	  breytt	  á	  þann	  hátt	  að	  hætt	  var	  að	  

horfa	  til	  sprengirýmis	  aflvélar	  og	  farið	  var	  að	  horfa	  til	  skráðrar	  losunar	  koltvísýrings	  frá	  

viðkomandi	  ökutæki,	  sjá	  1.	  mgr.	  3.	  gr.	  Gjaldflokkarnir	  eru	  nú	  10	  og	  fara	  eftir	  koltvísýring	  

mældum	  í	  grömmum	  á	  hvern	  ekinn	  kílómetra.	  Gjaldflokkarnir	  hafa	  verið	  10	  alveg	  frá	  árinu	  

2011	  en	  vörugjöldin	  fyrir	  hvern	  flokk	  hafa	  þó	  ekki	  haldist	  þau	  sömu	  eins	  og	  sjá	  má	  á	  töflu	  

2.	  Engin	  vörugjöld	  eru	  lögð	  á	  þá	  bíla	  sem	  losa	  ekki	  koltvísýring,	  undir	  þann	  flokk	  falla	  t.d.	  

rafmagnsbílar	  (Lög	  um	  vörugjöld	  nr.	  29/1993).	  	  

Tafla	  2:	  Vörugjöld	  með	  tilliti	  til	  losunar	  á	  koltvísýring,	  árin	  2011-‐2016	  

Heimild:	  Lög	  um	  vörugjald	  af	  ökutækjum,	  eldsneyti	  o.fl.	  

3.3   Áhrif	  pólitískra	  og	  lagalegra	  þátta	  á	  rekstrarumhverfi	  Toyota	  á	  Íslandi	  
Úlfar	  Steindórsson	  talar	  um	  að	  allur	  bílageirinn	  sé	  að	  miklu	  leyti	  háður	  regluverki	  hvað	  

varðar	  margskonar	  hluti.	  Annars	  vegar	  ef	  horft	  er	  á	  rekstur	  bílaverkstæða;	  þá	  þurfa	  þau	  

að	  uppfylla	  ákveðin	  skilyrði	  einfaldlega	  til	  þess	  að	  fá	  rekstrarleyfi.	  Þessi	  skilyrði	  eru	  alls	  

konar	   öryggis-‐,	   vinnuverndar-‐	   og	   umhverfissjónarmið.	   Hins	   vegar	   hvað	   varðar	   sölu	   á	  

nýjum	  bílum;	  þá	  eru	  bílaumboð	  töluvert	  háð	  pólitískum	  þrýstingi.	  Nú	  til	  dags	  horfir	  fólk	  

mikið	   til	  umhverfisþátta	  og	  hversu	  mikið	  bílar	  menga.	  Staðreyndin	  er	  hins	  vegar	  sú	  að	  

þegar	   horft	   er	   til	   losunar	   á	   efnum	   út	   í	   andrúmsloftið	   eru	   bílar	   aðeins	   4%	   af	  

heildarútlosuninni.	  Það	  er	  því	  ákveðið	  verkefni	  fyrir	  bílaumboð	  að	  umræðan	  um	  þetta	  sé	  

byggð	  á	  réttum	  forsendum.	  Regluverkið	  er	  ef	  til	  vill	  meira	  hvað	  varðar	  rekstur	  bílageirans	  

heldur	  en	  hjá	  mörgum	  öðrum	  aðilum	  vegna	  þessara	  sjónarmiða	  sem	  fram	  hafa	  komið.	  	  

Lög	  um	  neytendakaup	  og	  lög	  um	  lausafjárkaup	  gilda	  fyrir	  alla	   í	  bílageiranum	  og	  verður	  

vitaskuld	  að	  fylgja	  þeim	  eftir.	  Úlfar	  er	  þó	  efins	  um	  hversu	  rökrétt	  það	  er	  hvernig	  vörugjöld	  

leggjast	  á	  bíla	  að	  því	  leyti	  að	  gjöldin	  ráðast	  af	  útblæstri	  bíla,	  en	  skilvirkari	  leið	  telur	  hann	  

vera	  að	  skattleggja	  bensíndælur.	  Ástæðan	  fyrir	  þessu	  er	  sú	  að	  nær	  ómögulegt	  er	  að	  áætla	  

það	  hversu	  mikið	  bíll	  muni	  menga,	  með	  tilliti	  til	  aksturs,	  áður	  en	  hann	  hefur	  verið	  keyptur.	  

Ef	  bíll	  með	  smærri	  vél	  og	  því	  lægri	  vörugjöld	  er	  keyrður	  helmingi	  meira	  en	  bíll	  með	  stærri	  

vél	  mun	  smærri	  bíllinn	  menga	  meira	  í	  þessu	  dæmi	  og	  því	  hefði	  verið	  réttara	  að	  hann	  hefði	  

greitt	  hærri	  vörugjöld.	  Eini	  raunverulegi	  mælikvarðinn	  á	  það	  hversu	  miklu	  bíll	  eyðir	  er	  í	  

rauninni	  hversu	  oft	  ökumaðurinn	  kaupir	  eldsneyti	  (Úlfar	  Steindórsson	  munnleg	  heimild,	  

2017).	  	  

3.4   Dómur	  Hæstaréttar	  Íslandsí	  máli	  nr.	  555/2012	  
Í	  inngangi	  að	  3.	  kafla	  hér	  að	  framan,	  þar	  sem	  fjallað	  er	  um	  pólitískt	  og	  lagalegt	  umhverfi,	  

er	  þess	  getið	  að	  breyting	  á	  lögum	  gæti	  innihaldið	  takmarkanir	  á	  samrunum	  fyrirtækja	  og	  

yfirtökum	   eða	   nýjar	   skattameðferðir.	   Í	   þessu	   sambandi	   er	   rétt	   að	   geta	   um	   dóm	  

Hæstaréttar	  í	  máli	  nr.	  555/2012.	  	  

Með	  stefnu	  birtri	  30.	  nóvember	  2011	  höfðaði	  Toyota	  á	  Íslandi	  mál	  á	  hendur	  íslenska	  

ríkinu,	  en	   fjármálaráðherra	  var	   stefnt	   fyrir	  þess	  hönd.	  Mál	  þetta	   snérist	  um	  það	  hvort	  

vextir	  af	  láni	  sem	  Bergey	  ehf.	  tók	  á	  sínum	  tíma	  til	  að	  fjármagna	  kaup	  á	  Toyota	  á	  Íslandi	  

(áður	  P.	  Samúelsson	  hf.),	  gætu	  reiknast	  til	  frádráttar	  tekjum	  síðarnefnda	  félagsins,	  eftir	  

að	  það	  hafði	  yfirtekið	  hið	  fyrrnefnda.	  Toyota	  á	  Íslandi	  krafðist	  þess	  aðallega	  að	  úrskurður	  

ríkisskattstjóra	  frá	  nóvember	  2010,	  í	  skattamáli	  félagsins	  vegna	  gjaldáranna	  2006	  og	  2007,	  

yrði	  felldur	  úr	  gildi	  og	  að	  íslenska	  ríkið	  yrði	  dæmt	  til	  þess	  að	  endurgreiða	  Toyota	  tæpar	  94	  

milljónir,	  auk	  vaxta	  og	  dráttarvaxta.	  Til	  vara	  krafðist	  Toyota	  þess	  að	  fellt	  yrði	  niður	  25%	  

álag	  á	  hækkun	  tekjuskattsstofna	  samkvæmt	  úrskurði	  ríkisskattstjóra.	  

Toyota	  vísaði	  til	  þess	  að	  ríkisskattstjóri	  og	  starfsmenn	  hans	  hafi	  verið	  vanhæfir	  til	  að	  

kveða	  upp	  úrskurð	  í	  málinu	  þar	  sem	  yfirmaður	  eftirlitssviðs	  ríkisskattstjóra	  hafi	  fjallað	  um	  

svokallaðan	  öfuga	  samruna	  í	  fréttablaði	  ríkisskattstjóra	  Tíund.	  Í	  dómi	  Hæstaréttar	  kemur	  

hins	   vegar	   fram	   að	   ekkert	   í	   þeim	   greinum	   sem	   birst	   hafi	   í	   Tíund	   hafi	   leitt	   til	   þess	   að	  

greinarhöfundur	  og	  undirmenn	  hans	  hafi	  verið	  vanhæfir.	  Jafnframt	  vísaði	  Toyota	  til	  þess	  

að	   tveggja	   ára	   endurákvörðunarfrestur	   skattyfirvalda	   hafi	   verið	   liðinn	   þegar	  

ríkisskattstjóri	  kvað	  upp	  úrskurð	  sinn,	  en	  Hæstiréttur	  hafnaði	  þessari	  málsástæðu.	  

Í	  niðurstöðum	  Hæstaréttar	  kemur	  m.a.	  fram	  að	  lán	  Bergeyjar	  ehf.	  sem	  um	  ræðir	  hafi	  

verið	  tekin	  í	  þágu	  eigenda	  þess	  félags	  til	  að	  greiða	  þáverandi	  eigendum	  P.	  Samúelssonar	  

hf.	  (síðar	  Toyota	  á	  Íslandi)	  kaupverð	  alls	  hlutafjár	  í	  félaginu.	  	  Lánin	  hafi	  þannig	  ekki	  verið	  

tekin	   í	   þágu	   félagsins	   og	   því	   rekstri	   þess	   óviðkomandi.	   Með	   dómi	   Hæstaréttar	   sem	  

kveðinn	  var	  upp	  þann	  28.	  febrúar	  2013	  var	  íslenska	  ríkið	  sýknað	  af	  kröfum	  Toyota	  á	  Íslandi	  

(áður	  P.	  Samúelsson	  hf.)	  sem	  krafist	  hafði	  m.a.	  ógildingar	  á	  úrskurði	  ríkisskattstjóra	  svo	  

sem	  fyrr	  segir.	  	  

4   Efnahagsumhverfi	  

Í	  efnahagslegu	  umhverfi	  bílaumboða	  skiptir	  framboð	  og	  eftirspurn	  lykilmáli.	  Það	  eru	  svo	  

aðrir	   þættir	   sem	   einnig	   hafa	   mikil	   áhrif	   og	   má	   þá	   nefna	   skatta,	   vexti,	   verðbólgu,	  

atvinnuleysisstig	  og	  stöðu	  hagkerfisins.	  Mikilvægt	  er	  fyrir	  bílaumboð	  að	  fylgjast	  með	  og	  

greina	   breytingar	   á	   efnahagslegum	  þáttum	   sem	  mögulega	   gætu	   haft	   áhrif	   á	   stöðu	   og	  

gengi	   fyrirtækja	   (Jones,	  2010).	  Bílgreinar	  eru	  þær	  atvinnugreinar	   sem	  Hagstofan	  hefur	  

skilgreint	   undir	   flokk	   45	   í	   atvinnuflokkun	   sinni.	   Bílgreinar	   innihalda	  meðal	   annars	   sölu	  

vélknúinna	   ökutækja,	   hvort	   sem	   við	   á	   nýja	   eða	   notaða	   bíla,	   bílaviðgerðir	   eða	   sölu	  

varahluta.	  Það	  er	  mismunandi	  eftir	  undirþáttum	  í	  flokki	  bílgreina	  hversu	  viðkvæmir	  þeir	  

eru	   fyrir	   efnahagsbreytingum.	   Sala	   vélknúinna	   ökutækja	   sem	   er	   lang	   stærsti	   hluti	  

greinarinnar	   er	   allra	   viðkvæmastur	   fyrir	   efnahagsbreytingum.	  Undir	   þennan	   flokk	   falla	  

bílaumboð	  og	  er	  auðsjáanleg	  fylgni	  í	  upp-‐	  og	  niðursveiflu	  efnahagslífsins	  og	  sölu	  á	  nýjum	  

bílum.	  Þegar	  sala	  á	  nýjum	  bílum	  minnkar	  þá	  vegur	  upp	  á	  móti	  að	  þjónustutekjur	  vegna	  

viðhalds	  og	  viðgerða	  á	  bílum	  hækka.	  Þegar	  niðursveifla	  er	   í	  efnahagsmálum	  reynir	  fólk	  

eftir	  bestu	  getu	  að	  viðhalda	  bílum	  sínum	  þar	  sem	  það	  hefur	  minni	  kaupmátt	  og	  þá	  eru	  

minni	  líkur	  á	  því	  að	  fólk	  fjárfesti	  í	  nýjum	  bíl	  (Árbók	  bílgreina,	  2016).	  

Fyrir	  bankahrunið	  2008	  var	  efnahagur	   í	  miklum	  blóma.	  Eins	  og	  sjá	  má	  á	  mynd	  1	  þá	  

hríðféll	  hagvöxtur	  við	  bankahrunið	  árið	  2008.	  Þetta	  ár	  varð	  staða	  krónunnar	  mjög	  veik	  

gagnvart	   erlendum	   gjaldmiðlum	   og	   í	   kjölfar	   þess	   hrundi	   bankakerfið	   á	   Íslandi.	   Mörg	  

fyrirtæki	   fóru	  mjög	   illa	  út	  úr	  hruninu,	  mikið	  var	  um	  hópuppsagnir	  og	   launaskerðingar	   í	  

þeirri	  viðleitni	  að	  halda	  rekstrinum	  gangandi.	  Ekki	  lifðu	  þó	  öll	  fyrirtækin	  bankahrunið	  af	  

og	  voru	  gjaldþrot	  og	  eigendaskipti	  ekki	  óalgeng.	  Hagvöxtur	  var	  neikvæður	  árin	  2009	  og	  

2010	  og	   fór	   svo	  að	   taka	   við	   sér	   aftur	  eftir	  það	  og	  þjóðfélagið	   fór	   að	   rétta	  úr	   kútnum.	  

Hagstofa	  Íslands	  er	  búin	  að	  gera	  spá	  um	  4,4%	  hagvöxt	  árið	  2017.	  Einnig	  gerir	  hún	  ráð	  fyrir	  

að	  einkaneysla,	  fjárfesting	  og	  samneysla	  aukist	  með	  árunum.	  Því	  er	  spáð	  að	  fjárfesting	  

aukist	  um	  12,6%	  árið	  2017	  og	  eru	  það	  góð	  tíðindi	  fyrir	  bílaumboð	  þar	  sem	  bílakaup	  eru	  

talin	  til	  fjárfestinga	  (Marinó,	  Björn	  og	  Brynjar,	  2017).	  

Mynd	  1:	  Hagvöxtur	  sýndur	  í	  prósentum	  (%)	  frá	  árinu	  2001	  til	  ársins	  2015	  

Heimild:	  Hagstofa	  Íslands.	  	  
	  

4.1   Rekstur	  bílaumboða	  með	  tilliti	  til	  efnahagsumhverfis	  
Það	  er	  ekki	  hægt	  að	  segja	  að	  bílaumboð	  á	  Íslandi	  búi	  við	  stöðugan	  grundvöll	  þar	  sem	  þau	  

framleiða	  ekki	  sína	  eigin	  bíla	  heldur	  stunda	  innflutning.	  Bílaumboð	  eru	  því	  viðkvæm	  fyrir	  

sveiflum	  í	  viðskiptalífinu	  þar	  sem	  innflutningi	  fylgir	  mikil	  áhætta	  með	  tilliti	  til	  breytinga	  á	  

gengi	   gjaldmiðla,	   skattsveiflna	   og	   fleiri	   þátta	   sem	   geta	   skipt	   sköpum.	   Margskonar	  

kostnaður	  fylgir	  bílainnflutningi	  fyrir	  utan	  alla	  aðra	  kostnaðarliði	  sem	  koma	  til	  sögunnar	  

þar	   á	  meðal	   rekstur	   fasteigna,	   sölu-‐	   og	  markaðskostnað,	   stjórnunarkostnað	   og	  margt	  

fleira	  (Árbók	  bílgreina,	  2016).	  	  

Velta	  fyrirtækja	  í	  bílagreinum	  hefur	  jafnan	  fylgt	  efnahagssveiflum	  í	  þjóðfélaginu.	  Árið	  

2015	  nam	  veltan	  110	  milljörðum	  króna	  sem	  er	  svipað	  og	  árið	  2004.	  Veltan	  hefur	  þó	  ekki	  

enn	  náð	  þeim	  hæðum	  sem	  náðust	  árið	  2007.	  Velta	  fyrirtækja	  í	  bílagreinum	  hefur	  verið	  að	  

aukast	  jafnt	  og	  þétt	  frá	  árinu	  2009	  og	  ekki	  við	  því	  að	  búast	  að	  hún	  minnki	  ef	  efnahagslífið	  

heldur	  áfram	  á	  góðri	  leið	  (Árbók	  bílagreina,	  2016).	  	  

Nýskráðir	   fólksbílar	   á	   Íslandi	   voru	   18.058	   talsins	   árið	   2005,	   en	   það	   var	   metfjöldi	  

nýskráðra	  bíla	  alveg	  til	  ársins	  2016	  þegar	  nýskráðir	  fólksbílar	  voru	  18.442.	  Árin	  eftir	  hrun	  

var	   fjöldi	  nýskráðra	   fólksbíla	   í	  miklu	   lágmarki	  vegna	  efnahagsástandsins	   í	   landinu.	  Árið	  

2009	  var	  fjöldi	  nýskráðra	  fólksbíla	  einungis	  2.211,	  en	  nýskráningum	  hefur	  farið	  fjölgandi	  

síðan	  þá.	  Eins	  og	  fram	  kom	  hér	  að	  framan	  var	  met	  í	  nýskráðum	  fólksbílum	  slegið	  árið	  2016	  

og	  eru	   framtíðarhorfur	  bjartar	   fyrir	  bílaumboðin.	  Ekki	  er	  gert	   ráð	   fyrir	  að	  sala	  á	  nýjum	  

bílum	  minnki	  heldur	  þvert	  á	  móti.	  Salan	  í	  janúar	  2017	  var	  1,6%	  meiri	  heldur	  en	  árið	  áður	  

svo	   árið	   byrjar	   vel	   og	   gert	   er	   ráð	   fyrir	   áframhaldandi	   aukningu	   á	   sölu	   nýrra	   bíla	  

(Viðskiptablaðið,	  2017).	  	  

Árin	  2000-‐2014	  urðu	  að	  meðaltali	  24	  fyrirtæki	  gjaldþrota	  ár	  hvert	  í	  bílagreinum,	  en	  það	  

er	  um	  3,2%	  af	  heildarfjölda	  fyrirtækja	  í	  greininni.	  Eins	  og	  sést	  á	  mynd	  2	  hefur	  gjaldþrotum	  

hjá	  fyrirtækjum	  farið	  fækkandi	  síðan	  2011	  og	  er	  útlit	  fyrir	  það	  að	  fyrirtæki	  í	  greininni	  séu	  

að	  ná	  stöðugleika	  eftir	  bankahrunið,	  enda	  nálgast	  meðaltalið	  þær	  tölur	  sem	  sáust	  fyrir	  

hrun	  (Árbók	  bílgreina,	  2016).	  

	  

Mynd	  2:	  Fjöldi	  fyrirtækja	  sem	  urðu	  gjaldþrota	  í	  bílgreininni	  frá	  árunum	  2000	  til	  2015	  

Heimild:	  Hagstofa	  Íslands.	  	  

	  

Það	  er	  ekki	  óeðlilegt	  að	  sala	  bíla	  hafi	  dregist	  saman	  í	  hruninu	  vegna	  fjárhagsörðugleika	  

og	  óstöðugleika	  hjá	  einstaklingum.	  Það	  er	  aftur	  á	  móti	  staðreynd	  að	  bílafloti	  Íslendinga	  

var	   orðinn	   of	   gamall	   og	   því	   nauðsynlegt	   að	   endurnýjun	   ætti	   sér	   stað.	   Með	   þessari	  

aukningu	  í	  sölu	  nýrra	  bíla	  á	  seinustu	  árum	  ættu	  Íslendingar	  að	  nálgast	  það	  forskot	  sem	  

nágrannaþjóðir	  okkar	  hafa	  skapað	  sér	  hvað	  varðar	  lágan	  meðalaldur	  fólksbíla	  í	  umferð.	  

Ein	  helst	  ástæðan	  fyrir	  mikilvægt	  þess	  að	  bílafloti	  sé	  endurnýjaður	  reglulega	  er	  sú	  að	  eldri	  

bílar	  menga	  mun	  meira	  en	  þeir	  nýju.	  Einnig	  er	  sífellt	  reynt	  að	  gera	  betur	  í	  öryggismálum	  í	  

hvert	  skipti	  sem	  bílar	  eru	  endurhannaðir,	  sem	  leiðir	  til	  þess	  að	  öryggi	  farþega	  eykst	  með	  

nýrri	  bílum	  (Bílagreinasambandið,	  2017).	   Í	  fyrsta	  skipti	  síðan	  2008	  hækkaði	  meðalaldur	  

bílaflotans	  ekkert	  á	  milli	  áranna	  2014	  til	  2015,	  en	  þessi	  ár	  var	  meðalaldur	  fólksbifreiða	  

12,7	  ár.	  Þetta	  er	  jákvæð	  þróun	  í	  kjölfar	  þess	  að	  hann	  hafði	  fram	  að	  því	  verið	  að	  hækka	  

jafnt	  og	  þétt	  alveg	  frá	  hruni	  (Árbók	  bílgreina,	  2016).	  

Mynd	  3	  sýnir	  afkomu	  bílaumboða	  án	  þess	  að	  tekið	  sé	  tillit	  til	  greiðslu	  vaxta	  og	  skatta,	  

en	  þó	  er	  tekið	  tillit	  til	  afskrifta	  (EBIT).	  Á	  mynd	  3	  sést	  að	  afkoman	  á	  tímabilinu	  sem	  skoðað	  

er	  var	  verst	  árið	  2008	  í	  kjölfar	  bankahrunsins,	  sem	  ætti	  ekki	  að	  koma	  á	  óvart.	  Bílaumboð	  

fóru	  upp	  frá	  því	  að	  taka	  við	  sér	  og	  árið	  2010	  var	  afkoman	  (EBIT)	  orðin	  jákvæð	  (Hagstofa	  

Íslands,	  e.d.).	  

	  

Mynd	  3:	  EBIT	  bílaumboða	  á	  Íslandi	  í	  milljónum	  króna	  frá	  árunum	  2005-‐2015.	  

Heimild:	  Hagstofa	  Íslands.	  

	  

Mynd	  4	  sýnir	  eigið	  fé	  bílaumboða,	  sýnt	  í	  milljónum	  króna,	  samhliða	  því	  er	  eiginfjárhlutfall	  

þeirra,	  í	  prósentum.	  Niðursveifla	  í	  eiginfjárhlutfalli	  bílaumboða	  í	  kjölfar	  hrunsins	  2008	  ætti	  

ekki	   að	   koma	  á	  óvart	  þar	   sem,	  eins	  og	   fram	  hefur	   komið,	  þá	   fylgist	   sala	  nýrra	  bíla	  og	  

efnahagur	  landsins	  í	  hendur.	  Fyrir	  hrun	  var	  eigið	  fé	  jákvætt	  og	  náði	  það	  hámarki	  árið	  2007	  

en	   var	   þá	   19.732	  milljónir.	   Í	   kjölfar	   hrunsins	   hríðféll	   eigið	   fé	   bílaumboða	   og	   náði	   það	  

lágmarki	  árið	  2010	  en	  var	  þá	  neikvætt	  um	  22.415	  milljónir.	  Eiginfjárhlutfallið	  féll	  samhliða	  

eigin	  fé	  þar	  sem	  skuldir	  jukust	  til	  muna	  í	  kjölfar	  hrunsins.	  Eins	  og	  sést	  á	  mynd	  4	  varð	  náði	  

eigið	  fé	  fyrst	  að	  verða	  jákvætt	  frá	  hruni	  árið	  2012	  og	  hefur	  síðan	  þá	  aukist	  jafnt	  og	  þétt.	  

Síðastliðin	   ár	   hefur	   rekstur	   bílaumboða	   skilað	   hagnaði,	   skuldir	   hafa	   farið	   lækkandi	   og	  

eiginfjárhlutfall	  því	  hækkað	  (Hagstofa	  Íslands,	  e.d.).	  	  

Mynd	  4:	  Eigið	  fé	  bílaumboða	  á	  Íslandi	  árin	  2002-‐2015,	  tölur	  í	  milljónum	  króna.	  Eiginfjárhlutfall,	  tölur	  í	  
prósentum.	  

Heimild:	  Hagstofa	  Íslands.	  	  

Mynd	   5	   sýnir	   heildarskuldir	   bílaumboða	   í	   milljónum	   króna,	   heildarskuldir	   eru	  

samanlagðar	  skammtíma-‐	  og	  langtímaskuldir.	   Í	  kjölfar	  hrunsins	  2008	  jókst	  skuldsetning	  

bílaumboða,	  heildarskuldir	  náður	  hámarki	  árið	  2006	  en	  námu	  þá	  81.217	  milljónum	  króna.	  

Skuldahlutfall	  hefur	  farið	  lækkandi	  frá	  því	  bílaumboðin	  fóru	  að	  taka	  aftur	  við	  sér	  eftir	  hrun	  

(Hagstofa	  Íslands,	  e.d.)	  	  

	  

	  

Mynd	  5:	  Heildarskuldir	  bílaumboða	  á	  Íslandi	  árin	  2005-‐2016,	  tölur	  í	  milljónum	  króna.	  Skuldahlutfall,	  tölur	  
í	  prósentum.	  

Heimild:	  Hagstofa	  Íslands.	  

4.2   Landsframleiðsla	  
Hagsveiflur	  tengjast	  gengi	  viðskiptalífs	  á	  Íslandi.	  Þegar	  aðstæður	  í	  viðskiptalífinu	  eru	  góðar	  

þá	  eykst	  verg	  landsframleiðsla	  hratt.	  Verg	  landsframleiðsla	  er	  mælikvarði	  á	  allar	  fullunnar	  

vörur	  og	  þjónustu	  sem	  framleiddar	  eru	  á	  ákveðnu	  skilgreindu	  tímabili	  og	  að	  auki	  mælir	  

verg	  landsframleiðsla	  heildartekjur	  leiðréttar	  fyrir	  verðbólgu	  fyrir	  alla	  í	  hagkerfinu.	  Verg	  

landsframleiðsla	  nær	  aðeins	  yfir	  þær	  söluvörur	  sem	  ná	  inn	  á	  viðskiptamarkað,	  með	  því	  er	  

ekki	  átt	  við	  þær	  vörur	  sem	  eru	  seldar	  ólöglega	  eða	  þær	  vörur	  sem	  framleiddar	  eru	  innan	  

heimilis	  og	  notast	  þar.	  Landsframleiðsla	  mælir	  hins	  vegar	  heildarútgjöld	  til	  kaupa	  á	  vörum	  

og	   þjónustu	   á	   öllum	   mörkuðum	   hagkerfisins	   og	   nær	   því	   yfir	   þá	   þætti	   sem	   verg	  

landsframleiðsla	   nær	   ekki	   yfir	   (Mankiw	   og	   Taylor,	   2011).	   Nýjustu	   tölur	   um	  

landsframleiðslu	  bílagreina	  eru	  frá	  árinu	  2015,	  en	  þá	  var	  landsframleiðsla	  bílagreina	  1,5%	  

og	   hefur	   hún	   farið	   vaxandi	   alveg	   frá	   árunum	   eftir	   hrun.	   Hlutdeild	   bílagreina	   í	  

landsframleiðslu	  er	  farin	  að	  nálgast	  það	  að	  verða	  sú	  sama	  og	  á	  því	  tímabili	  þar	  sem	  hún	  

var	  sem	  hæst	  en	  það	  voru	  árin	  fyrir	  hrun,	  2004-‐2007.	  Langtímaspá	  um	  hlutdeild	  bílagreina	  

í	  landsframleiðslu	  er	  1,3%	  svo	  ljóst	  er	  að	  markmiðum	  hefur	  verið	  náð	  og	  gott	  betur	  (Árbók	  

bílgreina,	  2016).	  	  	  

4.3   Áhrif	  efnahagsbreytinga	  á	  rekstrarumhverfi	  Toyota	  
Enginn	  vafi	  er	  á	  því	  að	  það	  er	  fylgni	  milli	  hagvaxtar	  og	  bílakaupa	  ef	  horft	  er	  til	  lengri	  tíma	  

segir	   Úlfar	   Steindórsson.	   Þegar	   hagvöxtur	   eykst	   er	   fólk	   yfirleitt	   með	   hærri	   laun,	  

kaupmáttur	  eyst,	  krónan	  styrkist	  og	  þar	  af	  leiðandi	  lækka	  verð.	  Það	  gefur	  því	  auga	  leið	  að	  

fólk	  fjárfestir	  frekar	  í	  bílum	  þegar	  hagvöxtur	  er	  góður.	  Salan	  hjá	  Toyota	  er	  orðin	  sú	  sama	  

og	  fyrir	  hrun	  en	  hún	  er	  öðruvísi	  samsett.	  Stærri	  hluti	  af	  heildarsölu	  bíla	  fer	  nú	  til	  bílaleiga	  

en	  áður	  og	  er	  það	  einfaldlega	  vegna	  aukins	  ferðamannastraums	  til	  landsins.	  Einstaklingar	  

og	  fyrirtæki	  vanda	  sig	  meira	  við	  bílakaupin	  og	  það	  lítur	  út	  fyrir	  að	  fólk	  sé	  ekki	  tilbúið	  að	  

taka	  jafn	  stór	  lán	  og	  fyrir	  hrun.	  Fólk	  vill	  oftar	  en	  ekki	  smærri	  bíla	  og	  þar	  af	  leiðandi	  taka	  

minni	   lán,	   sömuleiðis	   er	  meiri	   vandvirkni	   í	   bílavali.	   Það	   getur	   vel	   verið	   að	   þetta	  muni	  

breytast	  á	  næstu	  mánuðum	  en	  svona	  er	  staðan	  í	  dag.	  Toyota	  er	  í	  stöðugum	  undirbúningi	  

fyrir	  næstu	  niðursveiflu.	  Undirbúningurinn	  er	  tvíþættur.	   Í	   fyrsta	   lagi	  felur	  hann	  í	  sér	  að	  

styrkja	  efnahagsreikninginn,	  hækka	  eiginfjárhlutfallið	  og	  lækka	  skuldir	  og	  þess	  háttar.	  Því	  

hærra	  sem	  efnahagssveiflan	  rís	  því	  harðari	  verður	  niðursveiflan	  og	  núna	  er	  best	  að	  koma	  

sér	  í	  þá	  stöðu	  að	  ráða	  við	  niðursveifluna	  þegar	  hún	  skellur	  á.	  Það	  skiptir	  engu	  máli	  hversu	  

langt	  er	  litið	  aftur	  í	  tímann,	  bílasala	  hefur	  alltaf	  verið	  sveiflukennd,	  það	  byggir	  einungis	  á	  

því	  hversu	  sveiflukenndur	  hagvöxturinn	  hefur	  verið.	  Í	  öðru	  lagi	  felst	  undirbúningur	  fyrir	  

næstu	  niðursveiflu	  í	  því	  að	  missa	  sig	  ekki	  í	  gleðinni	  og	  setja	  kostnaðarstrúkturinn	  svo	  háan	  

að	  það	  verði	  til	  vandræða	  þegar	  að	  niðursveiflunni	  kemur.	  Með	  þessu	  er	  til	  dæmis	  átt	  við	  

það	  að	  ekki	  er	  hægt	  að	  hækka	  launin	  hjá	  öllum	  um	  30%	  án	  umhugsunar	  einungis	  af	  því	  

vel	  gengur	  á	  þessum	  tímapunkti,	  ólíklegt	  er	  að	  þessir	  sömu	  einstaklingar	  séu	  tilbúnir	  að	  

taka	  á	  sig	  30%	  launaskerðingu	  þegar	  illa	  fer	  að	  ganga.	  Ef	  farið	  er	  í	  það	  að	  hækka	  launin	  

gífurlega	  þá	  þarf	  að	  segja	  upp	  fólki	  þegar	  niðursveiflan	  skellur	  á	  og	  það	  er	  öllum	  illa	  við	  

(Úlfar	  Steindórsson	  munnleg	  heimild,	  2017).	  	  

5   Félagslegir	  þættir	  

Félagslegir	  þættir	  eru	  atriði	  eins	  og	  aldur,	  menntun	  og	  viðhorf	  í	  landinu	  sem	  og	  breyting	  

á	  menningu	  og	  lýðfræði.	  Þessi	  atriði	  skipta	  máli	  þegar	  skoðaðir	  eru	  helstu	  viðskiptavinir	  

fyrirtækja.	  Mikilvægt	  er	  fyrir	  bílaumboð	  að	  reyna	  að	  átta	  sig	  á	  væntingum	  viðskiptavina	  

og	   hvernig	   þeir	   meta	   þjónustuna	   svo	   þeir	   geti	   mætt	   kröfum	   kaupenda.	   Án	   ánægðra	  

viðskiptavina	  er	  mjög	  erfitt	   fyrir	  bílaumboð	  að	   lifa	  af.	  Það	  að	  vita	  hvers	  viðskiptavinur	  

væntir	   af	   þjónustu	   er	   fyrst	   og	   fremst	   mikilvægt	   skref	   í	   því	   að	   skilja	   gæðaþjónustu.	  

Ranghugmyndir	   um	   væntingar	   viðskiptavina	   geta	   leitt	   til	   þess	   að	   viðskipti	   hætta	   eða	  

ímynd	   fyrirtækis	   laskast	   (Zhang,	   Beatty	   og	  Walsh,	   2008).	   Væntingar	   viðskiptavina	   eru	  

viðmiðunarpunktar	   um	   hvernig	  ætlast	   sé	   til	   að	   þjónusta	   sé	   framkvæmd.	   Það	   er	   hörð	  

barátta	  um	  viðskiptavini	  á	  milli	  bílaumboða	  á	  Íslandi	  og	  því	  rík	  ástæða	  til	  að	  reyna	  að	  skara	  

fram	   úr	   í	   þjónustu.	   Stig	   eftirvæntingar	   getur	   verið	   mjög	   vítt	   eftir	   því	   hvaða	   viðmið	  

viðskiptavinur	  hefur	  og	  þessar	  væntingar	  geta	  verið	  mjög	  mismunandi	  (Wilson,	  Zeithaml,	  

Bitner	  og	  Gremler,	  2012).	  

5.1   Þjónusta	  í	  fyrirrúmi	  
Í	  okkar	  síbreytilega	  umhverfi	  verða	  kaup	  á	  vörum	  eins	  og	  bílum	  ákveðin	  endurtekning	  en	  

ekki	  endilega	  útpælt	  ferli.	  Til	  þess	  að	  skara	  fram	  úr	  samkeppnisaðilum	  hafa	  mörg	  fyrirtæki	  

tekið	   upp	   á	   því	   að	   bjóða	   virðismeiri	   þjónustu,	   til	   dæmis	   hvað	   varðar	   uppsetningu,	  

persónulega	  þjónustu	  og	  viðhald.	  Þegar	  þessi	  tegund	  þjónustu	  heppnast	  þá	  verður	  hún	  

ákveðinn	  hagnaðarauki	  hjá	  fyrirtækinu.	  Þá	  gætu	  þjónustutekjur	  fyrirtækisins	  tekið	  fram	  

úr	  sölutekjum	  og	  þá	  sérstaklega	  í	  niðursveiflum	  í	  efnahagslífinu.	  Til	  þess	  að	  bjóða	  upp	  á	  

hágæða	  þjónustu	   sem	  viðskiptavinir	  meta	  mikils	   þurfa	   stjórnendur	   fyrirtækja	   að	   skilja	  

vandamál	  viðskiptavina	  og	  veita	  þá	  þjónustu	  sem	  leysir	  þessi	  vandamál.	  Til	  þess	  að	  þetta	  

sé	   mögulegt	   þarf	   að	   safna	   saman	   upplýsingum	   um	   viðskiptaferli	   og	   samskipti	  

viðskiptavina	  við	  fyrirtækið	  (Werner	  og	  Wolfgang,	  2008).	  

Þrátt	   fyrir	  það	  að	   sala	  á	  nýjum	  bílum	   fylgi	  efnahagssveiflum	   í	   viðskiptalífinu	  er	  ekki	  

hægt	  að	  segja	  það	  sama	  um	  þjónustutekjur	  fyrirtækja	  í	  bílagreinum.	  Þegar	  fjárhagur	  er	  

ekki	  sterkur	  þá	  reyna	  einstaklingar	  oftar	  en	  ekki	  að	  lengja	  líftíma	  bíla	  sinna	  og	  geta	  það	  til	  

dæmis	  með	  viðgerðum	  og	  nýjum	  varahlutum	  (Árbók	  bílgreina,	  2016).	  

5.2   Áhrif	  félagslegra	  þátta	  á	  rekstrarumhverfi	  Toyota	  
Markhópar	  Toyota	  eru	  mismunandi	  eftir	  bílategundum.	  Í	  hvert	  sinn	  sem	  nýr	  bíll	  kemur	  á	  

markaðinn	   er	   hann	   hugsaður	   fyrir	   skilgreindan	   markhóp.	   Þessi	   skilgreining	   liggur	   hjá	  

framleiðendum	  bílsins	  og	  Toyota	  á	   Íslandi	  verður	  svo	  að	  vinna	  úr	  því	  sem	  þeir	   fá.	  Sem	  

dæmi	  má	  nefna	  að	  þegar	  Aygo-‐inn	  kom	  fyrst	  á	  markaðinn	  var	   skilgreindur	  markhópur	  

bílsins	  „ungt	  fólk	  án	  barns,	  að	  kaupa	  sína	  fyrstu	  bifreið”.	  Aygo-‐inn	  selst	  nú	  ekki	  aðeins	  til	  

unga	  fólksins	  heldur	  er	  hann	  mjög	  vinsæll	  hjá	  eldra	  fólki	  sem	  er	  ef	  til	  vill	  orðið	  eitt	  og	  þarf	  

bara	  að	  skjótast	  út	  í	  búð	  af	  og	  til.	  Aygo-‐inn	  er	  einnig	  mjög	  vinsæll	  sendibíll	  hjá	  fyrirtækjum	  

vegna	   þess	   hve	   ódýr	   hann	   er	   í	   rekstri.	   Það	   er	   því	   þannig	   á	   Íslandi	   að	   þótt	   bíllinn	   sé	  

hugsaður	  fyrir	  einhvern	  ákveðinn	  markhóp	  þá	  geta	  kaupendurnir	  	  enn	  fremur	  verið	  af	  allt	  

öðrum	  toga.	  	  

Uppbygging	   Toyota	   er	   miðuð	   við	   það	   að	   geta	   brugðist	   við	   efnahagsbreytingum	   í	  

umhverfinu,	  þar	  sem	  þær	  hafa	  gríðarlega	  mikil	  áhrif	  á	  starfsemi	  fyrirtækisins.	  Þess	  vegna	  

skipti	  fyrirtækið	  aðal	  tekjusviðum	  sínum	  upp	  í	  sölusvið	  og	  þjónustusvið.	  Þegar	  uppsveifla	  

er	  í	  þjóðfélaginu	  koma	  aðal	  tekjurnar	  úr	  sölusviðinu,	  þá	  er	  fólk	  viljugra	  til	  þess	  að	  fjárfesta	  

í	   nýjum	  bílum.	   Þegar	   niðursveifla	   er	   í	   þjóðfélaginu	   koma	  hins	   vegar	   aðal	   tekjurnar	   frá	  

þjónustusviði,	  þar	  sem	  viðhald	  á	  bílum	  er	  ávallt	  nauðsynlegt.	  Þannig	  er	   reynt	  að	  vinna	  

gegn	  því	  að	  efnahagsbreytingar	  hafi	  of	  mikil	  áhrif	  á	  starfsemi	  fyrirtækisins	  (Haraldur	  Þór	  

Stefánsson,	  26.	  febrúar	  2016).	  

Toyota	  hefur	  notið	  mikillar	  velgengni	  hérlendis	  og	  hefur	  nú	  verið	  söluhæsti	  bíllinn	  í	  26	  

ár	  samfleytt.	  Það	  helst	  í	  hendur	  að	  sala	  þeirra	  er	  mikil	  og	  að	  þjónusta	  þeirra	  er	  talin	  ein	  sú	  

besta	  á	  landinu.	  Allir	  söluaðilar	  Toyota	  bíla	  hafa	  hlotið	  þjálfun	  í	  nákvæmum	  gæðakröfum	  

sem	  þeim	  ber	  að	   fylgja.	  Toyota	   reynir	  ávallt	  að	   fara	   fram	  úr	  væntingum	  viðskiptavina.	  

Fyrirtækið	   gerir	   það	   með	   því	   að	   þjónusta	   viðskiptavininn	   á	   einstaklega	   persónulegan	  

máta.	   Auk	   þess	   býður	   Toyota	   upp	   á	   ýmsa	   aukahluti	   og	   þjónustu	   sem	   getur	   komið	  

viðskiptavinum	  ánægjulega	  á	  óvart	  (Haraldur	  Þór	  Stefánsson	  munnleg	  heimild,	  2017).	  

6   Tæknilegt	  umhverfi	  

Tæknibreytingar	   hafa	   mikil	   áhrif	   á	   rekstrarumhverfi	   bílaumboða	   en	   þróun	   nýrrar	  

framleiðslu-‐	   og	   upplýsingatækni	   getur	   haft	   margvísleg	   áhrif	   á	   starfsemi	   fyrirtækisins.	  	  

Tækni,	  tíska	  og	  fleiri	  þættir	  þróast	  nú	  hraðar	  en	  áður	  og	  kallar	  það	  á	  meiri	  sveigjanleika	  í	  

rekstri.	  Þessar	  hröðu	  tæknibreytingar	  geta	  verið	  bæði	  tækifæri	  og	  ógn	  fyrir	  fyrirtæki	  og	  

því	  mikilvægt	  að	  reyna	  að	  ná	  sem	  bestum	  tökum	  á	  umhverfinu	  (Jones,	  2010).	  	  

6.1   Rafbílar	  
Í	  nútímaþjóðfélagi	  eru	  kröfur	  neytenda	  sífellt	  að	  breytast.	  Fólk	  hættir	  að	  sætta	  sig	  við	  

gömlu	  bílana	  ef	  þá	  skortir	  tækninýjungar.	  Tækninýjungar	  hafa	  valdið	  mikilli	  þróun	  á	  vél	  

bílsins,	  öryggi,	  þægindum	  og	  svo	  ekki	  sé	  minnst	  á	  minnkun	  mengunar	  (Fu	  og	  Ding,	  2014).	  

Ein	   stærsta	   breytingin	   í	   bílasölu	   hérlendis	   er	   eflaust	   sala	   á	   rafmagnsbílum	   og	  

tengitvinnbílum.	  Hér	  á	  landi	  er	  bæði	  hægt	  að	  kaupa	  rafmagnsbíla	  sem	  eru	  að	  fullu	  knúðir	  

áfram	   með	   rafmagni	   og	   einnig	   er	   hægt	   að	   fá	   svokallaða	   tengitvinnbíla	   (e.	   hybrid).	  

Rafmagnsbíla	   er	   hægt	   að	   keyra	   ákveðna	   vegalengd	   á	   rafmagninu	   einu	   og	   svo	   þarf	   að	  

stinga	  þeim	  í	  samband	  til	  þess	  hlaða	  þá.	  Tengitvinnbílar	  eru	  keyrðir	  áfram	  með	  tveimur	  

þáttum,	  rafmagni	  og	  bensíni.	  Tengitvinnbílar	  skipta	  á	  milli	  rafmagns	  og	  bensíns	  eins	  og	  

best	  hentar	  hverju	  sinni.	  Óþarfi	  er	  að	  hlaða	  bílinn	  þar	  sem	  hann	  framleiðir	  sjálfur	  rafmagn	  

þegar	  bremsað	  er	  (Daníel	  Hansson	  munnleg	  heimild,	  2017).	  	  

	  

Mynd	  6:	  Fjöldi	  nýskráðra	  fólksbíla	  -‐	  rafmagnsbílar	  /	  tengitvinnbílar	  

Heimild:	  Samgönustofa	  Íslands	  	  

Sala	  rafbíla	  hefur	  aukist	  verulega	  á	  síðustu	  árum	  eins	  og	  sjá	  má	  á	  mynd	  4.	  Myndin	  sýnir	  

fjölda	  nýskráðra	  rafmagnsbíla	  og	  tengitvinnbíla	  á	  Íslandi	  og	  byggja	  tölur	  á	  upplýsingum	  

frá	  Samgöngustofu.	  BL	  bílaumboðið	  hefur	  verið	  framarlega	  í	  sölu	  rafbíla	  og	  hefur	  verið	  

brautryðjandi	  á	  rafbílamarkaði	  Íslands.	  Til	  að	  mynda	  hefur	  BL	  umboð	  fyrir	  þrjá	  af	  fimm	  

mest	  seldu	  rafbílum	  í	  Evrópu	  2016.	  Aukning	  í	  sölu	  rafbíla	  hefur	  verið	  mikil	  og	  má	  benda	  á	  

að	  árið	  2013	  seldi	  BL	  49	  rafbíla	  en	  árið	  2016	  voru	  seldir	  238	  sem	  gerir	  um	  386%	  aukningu	  

á	  þriggja	  ára	  tímabili	  (Hlynur	  Hjartason	  munnleg	  heimild,	  2017).	  	  Samhliða	  þessari	  þróun	  

þá	  hefur	  sala	  á	  tengitvinnbílum	  aukist	  ár	  hvert	  síðan	  þeir	  komu	  fyrst	  á	  markað	  og	  eins	  og	  

sjá	  má	  á	  mynd	  4	  náðu	  þeir	  forskoti	  á	  rafbílana	  í	  enda	  árs	  2015.	  

Það	  er	  51	  tegund	  rafbíla	  og	  tengitvinnbíla	  á	  markaðnum	  á	  Íslandi	  í	  dag	  svo	  úrvalið	  er	  

ekki	  af	  verri	  endanum	  og	  ættu	  þeir	  sem	  vilja	  kaupa	  rafmagnsbíla	  að	  geta	  fundið	  eitthvað	  

við	  sitt	  hæfi	  (Orkusetur,	  2017).	  Líklegt	  er	  að	  sala	  á	  rafbílum	  muni	  halda	  áfram	  að	  aukast	  á	  

komandi	  árum	  og	  má	  áætla	  að	  á	  næstu	  3-‐5	  árum	  verði	  meirihluti	  seldra	  bíla	  knúinn	  af	  

rafmagni	  að	  öllu	  eða	  einhverju	  leyti.	  Samkvæmt	  helstu	  söluaðilum	  rafbíla	  hér	  á	  landi	  segja	  

þeir	  ljóst	  að	  rafbílar	  og	  tengitvinnbílar	  séu	  ofarlega	  í	  huga	  allra	  þeirra	  bílaframleiðenda	  

sem	  þeir	  eru	  í	  samstarfi	  við.	  Til	  þess	  að	  þessi	  framtíðarsýn	  rætist	  þarf	  þó	  áframhaldandi	  

ívilnanir	  stjórnvalda	  til	  innflutnings	  og	  sölu	  rafbíla.	  Rafbílar	  eru	  enn	  sem	  komið	  er	  talsvert	  

dýrari	   í	   framleiðslu	   en	   sambærilegir	   bensín-‐	   eða	   díselbílar	   og	   því	   nauðsynlegt	   að	  

stjórnvöld	   veiti	   ívilnanir	  með	  niðurfellingu	  virðisaukaskatts	  og	   vörugjalda	   til	   að	   tryggja	  

samkeppnishæfi	  rafbíla	  við	  aðra	  bíla.	  Það	  er	  mikil	  hagkvæmni	  sem	  þjóðfélagið	  nýtur	  af	  

rafbílavæðingu	   bílaflotans	   ásamt	   augljósum	   umhverfisvænum	   ávinningi	   (Hlynur	  

Hjartason,	  munnleg	  heimild	  2017).	  Rannsóknir	  sýna	  fram	  á	  að	  hópur	  fólks	  er	  viljugri	  til	  

þess	  að	  greiða	  meira	  fyrir	  bílinn	  ef	  hann	  er	  umhverfisvænn,	  jafnvel	  þótt	  að	  hann	  sé	  dýrari	  

en	  sambærilegur	  bíll	  sem	  er	  ekki	  knúinn	  áfram	  með	  rafmagni.	  Árið	  2006	  var	  þessi	  hópur	  

8%	  af	  þeim	  sem	  voru	  í	  bílakaupahugleiðingum	  í	  Evrópu,	  núna	  má	  gera	  ráð	  fyrir	  því	  að	  þessi	  

hópur	  hafi	  stækkað	  talsvert	  með	  auknu	  framboði	  á	  rafmagnsbílum	  og	  aukinni	  vitund	  á	  

umhverfinu	  (Cherubini,	  Iasevoli	  og	  Michelini,	  2015).	  

6.2   Sjálfkeyrandi	  bílar	  
Sjálfkeyrandi	   bílar	   eru	  öfgafullt	   dæmi	  um	   tækniframfarir	   í	   bílaiðnaðnum.	   Sjálfkeyrandi	  

bílar	   eru	   færir	   um	   það	   að	   skynja	   umhverfi	   sitt	   og	   greina	   staðsetningu	   án	  mannlegrar	  

aðstoðar.	  Sjálfkeyrandi	  bílar	  geta	  skynjað	  360	  gráður	  í	  kringum	  sig	  öllum	  stundum.	  Þeir	  

skynja	  önnur	  farartæki	  í	  kringum	  sig	  og	  taka	  tillit	  til	  þeirra	  í	  umhverfinu	  hvað	  varðar	  hraða	  

og	  lengd	  milli	  bíla.	  Þessir	  bílar	  hafa	  þó	  ekki	  náð	  fullkomnun	  og	  enn	  eru	  mörg	  vandamál	  

eftir	  óleyst.	  Þar	  að	  auki	   	  eru	  bílarnir	  mjög	  hátt	  verðlagðir	  og	  ekki	  á	  færi	  almennings	  að	  

kaupa	  sér	  þessa	  bíla	  (Novitskiy,	  K.	  og	  Boyarskaya,	  A.	  2016).	  Ekkert	  bílaumboð	  á	  Íslandi	  er	  

að	  selja	  sjálkeyrandi	  bíla	  eins	  og	  staðan	  er	  núna.	  

6.3   Áhrif	  tæknibreytinga	  á	  rekstrarumhverfi	  Toyota	  
Það	  sem	  langflestir	  bílaframleiðendur	  eru	  að	  takast	  á	  við	  og	  hafa	  náð	  frábærum	  árangri	  í	  

er	  það	  að	  framleiða	  bíla	  sem	  nýta	  eldsneytið	  betur	  og	  eyða	  þar	  af	  leiðandi	  minna	  á	  hvern	  

ekinn	  kílómetra.	  	  Bíllinn	  mengar	  þá	  einnig	  minna.	  Það	  hafa	  verið	  farnar	  alls	  konar	  leiðir	  til	  

þess	   að	   minnka	   eldsneytisnotkun	   og	   má	   þá	   nefna	   framleiðslu	   á	   rafmagnsbílum,	  

metanbílum	  	  og	  vetnisbílum.	  Í	  grunninn	  þá	  snýst	  þetta	  ekki	  einvörðungu	  um	  það	  hversu	  

mikið	   bílarnir	   menga	   heldur	   einnig	   hversu	   mikið	   verksmiðjurnar	   menga	   við	   það	   að	  

framleiða	  bílana.	  Toyota	  bílaframleiðandinn	  setur	  skýrar	  kröfur	  um	  þetta	  og	  reynir	  eftir	  

bestu	  getu	  að	  aðstoða	  þær	  verksmiðjur	  sem	  fyrirtækinu	  tengjast	  við	  lausn	  á	  vandamálinu	  

með	  því	  að	  taka	  þátt	  í	  ráðstefnum	  og	  þess	  háttar.	  Þess	  utan	  eru	  bílaframleiðendur	  alltaf	  

að	  finna	  upp	  nýja	  tækni	  til	  þess	  að	  draga	  úr	  slysum	  á	  fólki,	  hvort	  sem	  það	  eru	  ökumenn,	  

farþegar	  eða	  vegfarendur.	  Bílar	  nú	  til	  dags	  eru	  til	  dæmis	  hannaðir	  þannig	  að	  ef	  þeir	  lenda	  

í	  árekstri	  við	  gangandi	  vegfaranda	  þá	  fer	  vegfarandinn	  yfir	  bílinn	  en	  ekki	  undir	  hann	  sem	  

minnkar	  líkur	  á	  meiðslum	  töluvert.	  Fyrir	  utan	  þessa	  þætti	  eru	  endalausar	  tækninýjungar	  

að	  bætast	  við	  ár	  hvert,	  sem	  dæmi	  má	  nefna	  eru	  bakkmyndavélar	  og	  sjálf-‐lokandi	  skott	  

(Úlfar	  Steindórsson	  munnleg	  heimild,	  2017).	  	  	  	  

7   Umhverfismál	  

Rekstrarumhverfi	  fyrirtækja	  varðar	  skipulag	  þeirra	  og	  einkennist	  það	  af	  óvissu,	  en	  er	  um	  

leið	  uppspretta	  óvissu.	  Hægt	  er	  að	  greina	  umhverfi	  eftir	  stigi	  auðugleika,	  flækjustigi	  og	  

einfaldleika	  umhverfisins	  sem	  þau	  starfa	  í.	  Það	  hversu	  auðugt	  umhverfið	  er	  segir	  til	  um	  

það	  magn	  auðlinda	  sem	  er	  tiltækt	  á	  því	  sviði	  sem	  fyrirtæki	  starfar	  í,	  til	  dæmis	  er	  ein	  ástæða	  

fyrir	  framleiðslu	  rafmagnsbíla	  sú	  að	  olía	  er	  tiltölulega	  takmörkuð	  auðlind.	  Framleiðsla	  á	  

rafmagnsbílum	  var	  því	  meðal	  annars	  til	  þess	  að	  komast	  hjá	  því	  að	  umhverfið	  hefði	  meiri	  

áhrif	  en	  það	  þyrfti	  á	  bílaumboð.	  Hægt	  er	  að	  greina	  hversu	  flókið	  eða	  einfalt	  umhverfið	  er,	  

þá	  er	  aðallega	  verið	  að	  horfa	  til	  fjölda	  birgja,	  vöru	  og	  þjónustu	  og	  innbyrðis	  tengsla	  á	  milli	  

sérfræðinga	  og	  almennra	  starfsmanna.	  Í	  flóknu	  umhverfi	  eru	  margir	  þættir	  sem	  hafa	  áhrif	  

á	  fyrirtækið	  en	  í	  einföldu	  umhverfi	  eru	  þættirnir	  fáir.	  Bílaumboð	  flokkast	  oftast	  nær	  undir	  

fyrirtæki	  sem	  starfa	  í	  einföldu	  umhverfi	  þar	  sem	  vörur	  þeirra	  og	  þjónusta	  er	  tiltölulega	  

einsleit.	   Sömuleiðis	   eru	   birgjar	   ekki	   margir	   og	   innbyrðis	   tengsl	   á	   milli	   sérfræðinga	   og	  

almennra	  starfsmanna	  eru	  náin	  og	  persónuleg.	  Þegar	  horft	  er	  til	  þess	  hvort	  umhverfið	  sé	  

auðugt,	  þá	  þarf	  að	  athuga	  það	  magn	  auðlinda	  sem	  fyrirtækið	  hefur	  möguleika	  á	  eins	  og	  

framboð	  á	  mannauði,	  hráefni	  og	  viðskiptavinum	  (Jones,	  2010).	  	  

Bílaumboð	   keppa	   um	   gott	   orðspor	   á	   markaðnum.	   Ef	   fyrirtæki	   sýnir	   samfélagslega	  

ábyrgð	  gagnvart	  þjóðfélaginu	  fær	  það	  sjálfkrafa	  gott	  umtal.	  Samfélagsleg	  ábyrgð	  vísar	  til	  

þess	   hvaða	   skuldbindingar	   stjórnendur	   taka	   á	   sig	   gagnvart	   þjóðfélaginu	   og	  

hagsmunaaðilum,	  umfram	  það	  sem	  þeim	  ber	  skylda	  til	  lögum	  samkvæmt.	  Samfélagsleg	  

ábyrgð	  er	  mikilvæg	  enda	  nýtur	  þjóðfélagið	  góðs	  af,	  lífsgæði	  batna	  auk	  þess	  sem	  hagnaður	  

fyrirtækja	  til	  langs	  tíma	  eykst	  og	  því	  mikilvægt	  fyrir	  bílaumboð	  að	  skara	  fram	  úr	  í	  þessum	  

þætti	  eins	  og	  öðrum.	  Fyrirtæki	  finna	  nú	  einnig	  fyrir	  auknum	  þrýstingi	  frá	  umhverfissinnum	  

um	   það	   að	   minnka	   mengun	   og	   þessháttar.	   Þessar	   breytingar	   geta	   verið	   dýrar	   fyrir	  

fyrirtæki	  (Jones,	  2010).	  

7.1   Áhrif	  umhverfismála	  á	  rekstrarumhverfi	  Toyota	  
Toyota	   er	   eina	   bílaumboðið	   sem	   er	   ISO14001	   sem	   er	   alþjóðleg	   umhverfisvottun.	   Það	  

hefur	  sýnt	  sig	  hjá	  Toyota	  að	  það	  að	  flokka	  og	  passa	  upp	  á	  umhverfið	  hefur	  í	  raun	  skapað	  

fyrirtækinu	   tekjur	   en	   ekki	   valdið	   kostnaði.	   Þegar	   farið	   er	   að	   huga	   meira	   að	  

umhverfismálum	   dregur	   úr	   notkun	   á	   vatni,	   pappír,	   rafmagni	   og	   fleiru	   sem	   skilar	   á	  

endanum	  gróða.	  Toyota	  hefur	  sett	  skýra	  umhverfisstefnu	  til	  ársins	  2050	  og	  skoðar	  nú	  alla	  

rekstrarliði	   og	   reynir	   að	   betrumbæta	   starfsemina	   með	   tilliti	   til	   umhverfisins	   (Úlfar	  

Steindórsson	  munnleg	  heimild,	  2017).	  	  

Stærsta	   framlag	   Toyota	   í	   samfélagslegri	   ábyrgð	   er	   nálgun	   fyrirtækisins	   gagnvart	  

umhverfismálum.	  Til	  viðbótar	  tekur	  Toyota	  þátt	  í	  alls	  konar	  samfélagslegum	  verkefnum	  

sem	  gera	  heiminn	  að	  betri	  stað.	  Sem	  dæmi	  má	  nefna	  skólahreysti	  sem	  fær	  stuðning	  vegna	  

þess	  að	  það	  er	  jákvætt	  verkefni	  gagnvart	  heilbrigði	  og	  allmennri	  hugsun.	  Toyota	  styður	  

einnig	   margs	   konar	   íþróttafélög	   og	   líknarfélög,	   tekur	   þátt	   í	   verkefnum	   sem	  

Krabbameinsfélagið	  hefur	  verið	  með	  og	  margt	  fleira	  (Úlfar	  Steindórsson	  munnleg	  heimild,	  

2017).	  	  

8   Niðurstöður	  

Það	   hefur	   sýnt	   sig	   að	   ytra	   umhverfi	   bílaumboða	   hefur	   gríðarlega	  mikil	   áhrif	   á	   rekstur	  

þeirra.	  Miklar	  breytingar	  hafa	  orðið	  á	  rekstrarumhverfi	  þeirra	  síðastliðin	  ár	  og	  eftirspurn	  

eftir	  bílum	  hefur	  verið	  mjög	  sveiflukennd.	  Frá	  árinu	  2005	  til	  dagsins	  í	  dag	  hefur	  sala	  nýrra	  

fólksbíla	  verið	  alveg	  frá	  um	  2.000	  bílum	  og	  upp	  í	  um	  19.000	  bíla.	  Það	  hefur	  sýnt	  sig	  að	  

bílasala	  fylgir	  efnahagssveiflum	  í	  landinu,	  miklar	  efnahagssveiflur	  hafa	  verið	  síðastliðinn	  

áratug	  og	  því	  hefur	  bílasala	   sömuleiðis	   verið	   sveiflukennd.	  Fyrir	  bankahrunið	  2008	  var	  

hagvöxtur	   í	   miklum	   blóma	   og	   sömuleiðis	   bílasala.	   Í	   kjölfar	   hrunsins	   dróst	   bílasalan	  

gríðarlega	  mikið	  saman,	  sem	  er	  ekki	  óeðlilegt	  vegna	  fjárhagsörðugleika	  og	  óstöðugleika	  

hjá	  einstaklingum.	  Hagvöxtur	  hefur	  verið	  að	  aukast	  síðan	  þá	  og	  raungengi	  krónunnar	  að	  

hækka.	  Árið	  2016	  var	  metsala	  fólksbíla	  á	  Íslandi	  og	  því	  lítur	  út	  fyrir	  að	  bílaumboð	  séu	  að	  

komast	  á	  þann	  stað	  sem	  þau	  voru	  fyrir	  hrun.	  Ekki	  má	  gera	  ráð	  fyrir	  því	  að	  bílasalan	  haldi	  

áfram	  að	   aukast	   um	  ókominn	   tíma	  þar	   sem	  niðursveifla	   í	   efnahagslífinu	   kann	  að	   vera	  

yfirvofandi.	  Í	  grein	  sem	  Bloomberg	  gaf	  út	  kemur	  fram	  að	  sérfræðingar	  úr	  íslenskum	  iðnaði	  

hafi	   nú	   þegar	   varað	   við	   ofhitnun	   hagkerfisins	   hérlendis	   sem	   líklegt	   er	   að	   leiði	   til	  

efnahagslægðar.	   Þar	   eru	   taldnar	   upp	   staðreyndir	   á	   borð	   við	   miklar	   launahækkanir,	  

hækkandi	  fasteignaverð,	  aukningu	  á	  viðskiptahalla	  og	  lágt	  atvinnuleysi.	  Á	  sama	  tíma	  er	  

þrýstingur	  á	  Seðlabankann	  að	  lækka	  vexti.	  Í	  greininni	  kemur	  fram	  að	  undirbúningur	  fyrir	  

næstu	  efnahagslægð	  sé	  í	  gangi	  og	  felur	  hann	  meðal	  annars	  í	  sér	  hert	  eftirlit	  með	  bönkum	  

Íslands	  og	  hamlanir	  á	  erlend	  gjaldeyrismál.	  Sömuleiðis	  hefur	  Seðlabankinn	  á	  síðustu	  árum	  

verið	  að	  byggja	  upp	  mikill	  gjaldeyrisforða.	  Bílaumboð	  verða	  að	  styrkja	  efnahagsreikning	  

sinn	  eftir	  bestu	  getu	  til	  þess	  að	  auka	  lífslíkur	  fyrir	  næstu	  niðursveiflu.	  	  

Viðskiptavinahópur	  bílaumboða	  er	  í	  rauninni	  allir	  þeir	  einstaklingar	  sem	  hafa	  réttindi	  

til	  aksturs.	  Bílaumboð	  bjóða	  oftast	  uppá	  margar	  tegundir	  af	  mismunandi	  bílum	  og	  er	  hver	  

bíll	  hugsaður	  fyrir	  ákveðinn	  markhóp	  svo	  möguleiki	  er	  fyrir	  alla	  að	  finna	  eitthvað	  við	  sitt	  

hæfi.	  Mikil	  samkeppni	  er	  um	  kaupendur	  á	  markaðnum	  og	  er	  sterkt	  vopn	  bílaumboða	  að	  

veita	  afburðaþjónustu	  til	  þess	  að	  skara	  fram	  úr	  samkeppnisaðilum.	  Möguleiki	  er	  á	  því	  að	  

skara	   fram	   úr	   í	   þjónustu	   á	   marga	   vegu	   til	   dæmis	   hvað	   varðar	   uppsetningu,	   almenna	  

þjónustu	  og	  viðhald.	  Í	  efnahagserfiðleikum	  þegar	  minna	  er	  um	  sölu	  á	  nýjum	  bílum	  geta	  

þjónustutekjur	   jafnvel	   tekið	   fram	   úr	   sölutekjum.	   Ástæðan	   fyrir	   því	   er	   sú	   að	   þegar	  

fjárhagserfiðleikar	  eru	  í	  landinu	  reyna	  einstaklingar	  eftir	  bestu	  getu	  að	  lengja	  líftíma	  bíls	  

síns	  með	  almennu	  viðhaldið	  og	  viðgerðum	  til	  þess	  að	  komast	  hjá	  því	  að	  þurfa	  að	  fjárfesta	  

í	  nýjum	  bíl.	  	  

Tæknibreytingar	  hafa	  verið	  miklar	  og	  örar	  síðastliðin	  ár	  og	  sömuleiðis	  tækniframfarir	  á	  

bílum.	  Þessar	  tækniframfarir	  fela	  meðal	  annars	  í	  sér	  almenna	  þróun	  á	  bílum,	  bætingu	  í	  

öryggismálum	  og	  minnkun	  á	  eldsneytisnotkun	  við	  keyrslu.	  Mikil	  umhverfisvitund	  hefur	  átt	  

sér	   stað	   síðastliðin	   ár	   og	   sífellt	   meiri	   þrýstingur	   á	   bílaframleiðendur	   að	   stuðla	   að	  

umhverfisvænni	   bílum.	   Bílaframleiðendur	   hafa	   mætt	   þessum	   kröfum	   með	   því	   að	  

framleiða	   umhverfisvænni	   bíla,	   sem	   dæmi	   má	   nefna	   rafmagnsbíla	   og	   tengitvinnbíla.	  

Sömuleiðis	  eru	  hefðbundnar	  bensínvélar	  og	  díselvélar	  orðnar	  mun	  eyðsluminni	  og	  hefur	  

útblástur	  þeirra	  því	  minnkað.	  	  

9   Umræða	  og	  lokaorð	  

Jákvæðar	  breytingar	  hafa	  orðið	  á	  rekstrarumhverfi	  bílaumboða	  síðastliðinn	  áratug.	  Miklar	  

tækniframfarir	  hafa	  átt	  sér	  stað	  og	  eru	  þær	  einstaklega	  ákjósanlegar	  þar	  sem	  þær	  auka	  

öryggi	  farþega	  og	  vegfarenda,	  sömuleiðis	  minnka	  þær	  eldsneytisnotkun	  sem	  skilar	  sér	  í	  

minni	  mengun	  út	  í	  andrúmsloftið.	  Aukin	  umhverfisvitund	  meðal	  einstaklinga	  hefur	  skilað	  

sér	   í	   þrýstingi	   á	   bílaumboð	   um	   að	   bjóða	   upp	   á	   umhverfisvænni	   bíla.	   Bílaumboð	   hafa	  

svarað	  þessari	  kröfu	  með	  því	  að	  bjóða	  meðal	  annars	  uppá	  rafmagns-‐	  og	  tengitvinnbíla.	  	  

Efnahagssveiflur	  hafa	  einna	  mest	  áhrif	   á	  afkomu	  bílaumboða,	  eftirspurn	  eftir	  bílum	  

helst	   að	   miklu	   leyti	   í	   hendur	   við	   hagsveiflur	   landsins.	   Þrátt	   fyrir	   erfitt	   tímabil	   fyrir	  

bílaumboð	  árin	  eftir	  bankahrunið	  vegna	   lítillar	   sölu	  á	  nýjum	  bílum	   lítur	  út	   fyrir	  það	  að	  

bílaumboð	  séu	  komin	  á	  góðan	  stað	  aftur.	  	  Árið	  2016	  var	  slegið	  met	  í	  sölu	  á	  nýjum	  bílum	  

og	   byrjar	   árið	   2017	  mjög	   vel	   hvað	   varðar	   þau	  mál.	   Þrátt	   fyrir	   þessa	  miklu	   velgengni	   í	  

bílasölu	   er	   varasamt	   að	   gera	   ráð	   fyrir	   að	   hún	   haldi	   ótrauð	   áfram	   um	   ókominn	   tíma.	  

Augljóst	  er	  að	  þegar	  efnahagsástand	  landsins	  versnar	  kemur	  það	  niður	  á	  bílaumboðum	  

og	  bílasala	  hríðfellur.	  Bílaumboð	  reyna	  nú	  eftir	  bestu	  getu	  að	  styrkja	  efnahagsreikning	  

sinn	   svo	   reksturinn	   verði	   sem	   stöðugastur	   og	   að	   unnt	   verði	   að	   lágmarka	   þann	  

fjárhagsskaða	  sem	  niðursveifla	  í	  efnahagslífinu	  kann	  að	  valda.	  	  	  

